
Ўзбекистон Республикаси Президентининг
Қ А Р О Р И

МЕБЕЛЬ МА²СУЛОТЛАРИ ИШЛАБ ЧИ¯АРИШ  
ВА ЭКСПОРТ ¯ИЛИШНИ РА¡БАТЛАНТИРИШГА ОИД 

¯ªШИМЧА ЧОРА-ТАДБИРЛАР Тª¡РИСИДА

САНОАТ РИВОЖИ ЖИЗЗАХ ВИЛОЯТИ 
ТАРА¯¯ИЁТИНИ ЯНГИ БОС¯ИЧГА КªТАРАДИ

Давоми 3-бетда

Давоми 2-бетда

2020 йил 25 январдан чиқа бошлаган    

Давоми 2-бетда

Тарих ўтмишдан сабоқ чиқариш ҳам демакдир.  У хатоларни 
такрорламаслик учун керак. Шундай экан, бугун бизни 
кенг мушоҳадага чорлайдиган, хулоса қилишга ундайдиган 
бир муҳим сиёсий йўналиш ҳақида фикр юритишга жазм 
этмоқдамиз. Бу – ижтимоий қувонч руҳи. Хуллас, қуйида 
унга қандай эришганимиз ҳақида сўз юритамиз. 

ИЖТИМОИЙ ¯УВОНЧ РУ²И

Мебель маҳсулотларини ишлаб чиқа-
ришга ихтисослашган кичик саноат зона-
ларини муҳандислик-коммуникация инф-
ратузилмаси билан таъминлаш, тайёр 
мебель маҳсулотлари экспортини рағбат-
лантиришни кучайтириш, соҳага малакали 
кадрларни жалб этиш мақсадида:

1. Шундай тартиб ўрнатилсинки, унга 
мувофиқ 2023 йил 1 февралдан 2024 йил 
1 январга қадар:

тайёр мебель маҳсулотларини экспорт 
қилувчи тадбиркорлик субъектларига хо-
риждаги офис, савдо ва омбор биноларини 
ижарага олиш харажатларининг бир қисми-
ни Экспортни рағбатлантириш агентлиги то-
монидан қоплаб беришда мазкур нотурар 
жойлар майдонига қўйилган меъёр кўр-
саткичи 100 квадрат метрдан 250 квад-
рат метрга оширилади; 

йиллик тушумида тайёр мебель маҳсу-
лотлари экспортидан тушум улуши камида 
30 фоизни ташкил қиладиган маҳаллий 
корхоналар томонидан инженер-технолог, 
лак ва бўёқ сепиш устаси, дизайнер каби 
хорижий мутахассислар жалб қилинганда, 
улар иш ҳақининг 25 фоизи, бироқ меҳ-
натга ҳақ тўлашнинг энг кам миқдори-
нинг 9 баробаридан кўп бўлмаган қисми 
Экспортни рағбатлантириш агентлиги маб-
лағлари ҳисобидан қоплаб берилади.

Бунда, хорижий мутахассисларни жалб 
қилиш харажатлари экспорт ҳажми ҳар 
чоракда 1 миллион доллардан ортган 
корхоналарга чорак якуни билан келгуси 
ойнинг 10-санасигача тақдим этилган ҳуж-
жатлар асосида тўланади.

2 .  Ў збе к и с то н  Ре с п у бл и к а с и 
 Президентининг 2021 йил 21 июндаги 
“Республика ҳудудларида мебелсозлик 
саноатини ривожлантиришга қаратилган 

чора-тадбирлар тўғрисида”ги ПҚ–5155-
сон қарорига 2-иловада назарда тутилган 
хомашё, эҳтиёт қисмлар, фурнитура ва 
аксессуарларни Ўзбекистон Республикаси 
ҳудудига олиб киришда божхона божининг 
ноль ставкалари қўлланилиши 2024 йил  
1 январга қадар узайтирилсин.

3. 2023 йил 1 февралдан 2024 йил  
1 январга қадар бўлган даврда 1-ило-
вага мувофиқ мебель ишлаб чиқариш-
да фойдаланиладиган хом ашё, эҳтиёт 
қисмлар, фурнитура ва аксессуарлар 
импортида божхона божининг ноль став-
каси қўлланилсин.

4. Сув хўжалиги вазирлигининг Фарғона 
вилояти, Фурқат тумани Қўқонбой маҳалла-
сидаги сув хўжалиги биносини Мактабгача 
ва мактаб таълими вазирлиги тасарруфига 
ўтказиш тўғрисидаги таклифи маъқуллан-
син.

Бунда, Фарғона вилояти ҳокимлиги 
Мактабгача ва мактаб таълими вазирли-
ги, Қурилиш ва уй-жой коммунал хўжа-
лиги вазирлиги билан биргаликда уч ой 
муддатда мазкур бинони маҳаллий бюд-
жетнинг қўшимча манбалари маблағлари 
ҳисобидан қайта таъмирлаш, инфрату-
зилма, ахборот-кутубхона маркази, ас-
боб-анжомлар, моддий-техника ва хом-
ашё базаси билан таъминлаш ҳамда ёғоч 
ўймакорлиги, мебелсозлик, зардўзлик ва 
наққошлик каби миллий ҳунармандчи-
лик соҳасига ихтисослашган замонавий 

умумтаълим мактабини ташкил этиш 
юзасидан халқ депутатлари Фарғона ви-
лояти Кенгашига таклиф киритиш чора-
ларини кўрсин.

5. Ўзбекистон Республикаси Президен-
тининг 2021 йил 21 июндаги “Республика 
ҳудудларида мебелсозлик саноатини ри-
вожлантиришга қаратилган чора-тадбир-
лар тўғрисида”ги ПҚ–5155-сон қарорига 
2-иловага мувофиқ ўзгартиришлар кири-
тилсин.

6. Инвестициялар, саноат ва савдо 
вазирлиги икки ой муддатда:

республикада фаолият кўрсатаётган 
мебелсозлик корхоналарини Мебель ва 
ёғочсозлик саноати уюшмаси томонидан 
тўлиқ қамраб олишни рағбатлантириш;

маҳаллий мебель ишлаб чиқарувчи кор-
хоналарни инвентаризациядан ўтказиш 
асосида уларнинг рўйхати, ишлаб чиқари-
ладиган маҳсулот турлари, қувватлари ва 
бошқа кўрсаткичлари электрон базасини 
шакллантириш;

манфаатдор вазирлик ва идоралар 
билан биргаликда қонунчилик ҳужжат-
ларига ушбу қарордан келиб чиқадиган 
ўзгартириш ва қўшимчалар киритиш тўғ-
рисидаги таклифларни Вазирлар Маҳка-
масига киритсин.

7. Мазкур қарорнинг ижросини сама-
рали ташкил қилишга масъул ва шахсий 
жавобгар этиб инвестициялар, саноат ва 
савдо вазири Л.Ш.Қудратов белгилансин.

Ўзбекистон Республикаси
          Президенти                           Ш. МИРЗИЁЕВ

Тошкент шаҳри,
2023 йил 10 февраль

Ҳар бир даврда барча ривожлан-
ган давлат ва жамиятлар ўзлари учун 
муҳим бўлган йўналишларда маълум 
бир мақсадларга элтувчи стратегияни 
ишлаб чиқади. Мавзуга шу нуқтаи на-
зардан ёндашиб айтиш мумкинки, 2017 
йили Ўзбекистонда миллий тамаддун-
нинг янги ривожланиш босқичи сифати-
да 2021 йилгача мўлжалланган Тарақ-
қиёт стратегияси ишлаб чиқилди. Унинг 
бош мақсади ва асосий йўналиши халқ 
билан очиқ, самимий, тўғридан-тўғри 
мулоқотни йўлга қўйиш, шунингдек, 
инсон манфаатларини  биринчи ўринга 
олиб чиқиш, деб белгиланди. Орадан 
роса беш йил ўтиб, мамлакатда ижти-
моий-сиёсий, иқтисодий, маънавий-
маърифий, хуллас, барча соҳалар қиё-
фаси тубдан ўзгарди.  Ўзбекистон халқи 
дунёқарашини ҳам беш йил аввалгиси 
билан солиштириб бўлмас эди.

Сафар дастуридаги биринчи манзил 
Пахтакор туманидаги “Пахтакор элита 
уруғчилиги” фермер хўжалиги бўлди. 
Хўжалик майдони 100 гектар бўлиб, 
шундан 80 гектарида пахта ва ғалла, 
қолган қисмида соя, саримсоқпиёз, 
беда экилган.

Давлатимиз раҳбари ўтган йили ок-
тябрда Сирдарё вилоятида бўлганида 
дала четларидаги ерлардан самарали 
фойдаланиш, фермер ва ишчиларга қу-
лайлик яратиш учун дала уйлари қуриш 
зарурлигини айтган эди. Бунинг ижроси 
ва самараси мазкур фермер хўжалиги-
да намоён. Дала четига тут, узум, по-
лиз ва дуккакли маҳсулотлар экилган, 
асалари уялари қўйилган. Енгил конст-
рукциялардан дала уйи қурилган, унинг 
томида қуёш панеллари ўрнатилган.

Президент Шавкат Мирзиёев ҳудудларнинг ижтимоий-иқтисодий ривожи билан танишиш 
мақсадида 10 февраль куни Жиззах вилоятига ташриф буюрди.

Президентимиз ушбу уйни кириб 
кўрди, фермер оиласи билан суҳбат-
лашди.

Қишлоқ хўжалиги соҳаси мутасад-
дилари ва пахта-тўқимачилик клас-
терлари раҳбарлари билан мулоқотда 
ҳосилдорликни ошириш, аҳоли бандли-
гини таъминлаш бўйича кўрсатмалар 
берилди.

— Биз нимага бойлигимиз бўлган 
ерни кластерларга бердик? Халққа 
нафи тегиши учун. Энди кластер-
лар ислоҳотларга муносиб бўлиб, 
давлат сиёсатини амалга ошири-
ши керак. Қишлоқ хўжалигини са-
ноатлаштириш, корхоналар очиш 
ва касаначилик орқали ўз ҳудудида 
ишсизликни камайтириши зарур, — 
деди Шавкат  Мирзиёев.

Маълумки, юртимизда ишсиз фуқа-
роларга деҳқончилик учун ерлар ажра-
тилмоқда. Жиззах вилоятида бу орқали 
13 мингдан зиёд ёшларнинг бандлиги-
ни таъминлаш мўлжалланган.

— Бир пайтлар 1 гектар ерни халққа 
бериш мумкин эмасди. Ҳозир 200 минг 
гектар ажратдик. Нима учун? Одамлар-
га даромад манбаи бўлиши учун. Энди 
“қарсак икки қўлдан чиқиши” керак, — 
деди давлат раҳбари.

Фермерларнинг манфаатдорлиги-
ни таъминлаш, маҳаллаларнинг “ўсиш 
нуқталари”ни қўллаб-қувватлаш бўйича 
кўрсатмалар берилди.

Президент Шавкат Мирзиёев “Жиз-
зах” эркин иқтисодий зонасидаги корхо-
налар фаолияти билан танишди.

Олдинлари Жиззах вилояти саноат 

кўрсаткичлари аҳоли жон бошига энг 
паст бўлган ҳудудлардан бири эди. Бу-
гунги кунда ҳар бир туманга саноат ки-
риб борди.

“Жиззах” эркин иқтисодий зонаси-
да 27 та лойиҳа амалга оширилиб, 5 
минг 300 га яқин иш ўрни яратилган. 
Охирги йилларда унинг фаолияти 
такомиллаштирилиб, бизнес учун қу-
лайликлар янада кенгайтирилди. Ҳо-
зир бу ерда кўп турдаги саноат маҳ-
сулотлари ишлаб чиқарилмоқда. Улар 
қаторига 2022 йил октябрда “Iruskon” 
қандолат корхонаси ҳам қўшилди. 

Давлатимиз раҳбари унинг иш жа-
раёнини, маҳсулотларини кўздан ке-
чирди.

Корхонада Россия, Туркия, Герма-
ния ва Италия тажрибаси асосида 

“Deya” бренди билан экспортбоп маҳ-
сулотлар ишлаб чиқарилмоқда. Йил-
лик қуввати 12 минг тонна. 100 га яқин 
киши иш билан таъминланган. Келгуси 
йил иккинчи босқич учун Германия ва 
Туркиядан яна 5 миллион долларлик 
ускуналар олиб келиш режалашти-
рилган. Бунинг натижасида 550 нафар 
янги иш ўрни яратилади.

Иқтисодий зонадаги яна бир корхо-
на — “Master Building Products” масъ-
улияти чекланган жамиятида йилига 3 
миллион дона қувур ва фитинг маҳсу-
лотлари, қурилиш материаллари тайёр-
ланади. 600 га яқин иш ўрни яратилган. 
Давлатимиз раҳбари ушбу маҳсулот-
лар кўргазмаси билан танишди.

“Global Optical Communication 
Uzbekistan” Ўзбекистон — Жанубий 

Корея қўшма корхонаси ҳам кўздан ке-
чирилди. Бу ерда йилига 85 минг кило-
метрлик оптик толали кабель маҳсулот-
лари ишлаб чиқарилмоқда. 115 киши 
меҳнат қилмоқда.

Президентимиз корхоналарда ма-
ҳаллийлаштириш даражасини ошириб, 
импорт ўрнини босувчи ва экспортбоп 
маҳсулотлар ишлаб чиқариш бўйича 
кўрсатмалар берди.

“Жиззах” эркин иқтисодий зонасида 
яна 14 лойиҳа амалга оширилмоқда. 
Шундан 5 таси жорий йилда ишга туши-
рилади.

Ўзбекистон Республикаси Президенти 
Матбуот хизмати суратлари.

Глобал иқлим ўзгариши, аномал совуқ, жазирама иссиқ табиатни асраб-авайлаш доимий 
қоидага айланиши зарурлигини кўрсатмоқда. Чанг бўронлари, нураш жараёнлари, 

органик моддалар чириши — атмосферани ифлослантирувчи табиий манба. Саноат 
ва иссиқлик энергетикаси корхоналари, маиший чиқинди, транспорт, уй иситиш 

тизимлари эса экологик зарар келтирувчи антропоген омилдир. Иккинчи манба зарарни 
камайтириш, соҳада мониторинг ташкил қилиб, ҳаво сифатини баҳолаш, самарали 

чоралар кўришни талаб қилади. 

“ТОШКЕНТ ЯШИЛ БЕЛБО¢И”
ДАРАХТ ЭКИЛГАН МАЙДОНЛАРНИ  

10 ФОИЗ ОШИРСАК,  
ЭНЕРГИЯ САРФИ 10 ФОИЗ КАМАЯДИ

ЭКОЛОГИЯ

ЎЗБЕКИСТОН ФУҚАРОЛАРИНИ ТИНГЛАБ



ЙИҒИЛИШДА 2023 ЙИЛДА ТОШКЕНТ ШАҲРИНИНГ 
ЯШИЛЛИК ДАРАЖАСИНИ 28 ФОИЗГА ЕТКАЗИШ МУҲИМ 
ВАЗИФАЛАРДАН БИРИ  СИФАТИДА БЕЛГИЛАНГАНИ БЕЖИЗ 
ЭМАС. ШУ МАҚСАДДА 100 ГЕКТАР МАЙДОНДА БОҒ ТАШКИЛ 
ҚИЛИНИБ, “ТОШКЕНТ ЯШИЛ БЕЛБОҒИ” ЛОЙИҲАСИ 
БОШЛАНИШИ АЙТИЛДИ.

2 Сиёсат2023 йил 11 февраль, 29-сон

Севара ФАЙЗИЕВА, 
Олий Мажлис Сенатининг Оролбўйи минтақасини 
ривожлантириш масалалари ва экология қўмитаси 
экспертлар гуруҳи аъзоси 

Қулай экологик муҳит ҳар бир дав-
латнинг барқарор ривожланиши, аҳо-
лисининг юқори турмуш сифатини 
 таъминлашнинг бирламчи шарти сана-
лади. Пойтахт ва мегаполис шаҳарлар-
да бу масаланинг муҳимлик даражаси 
янада ортади. Шу боис, бугунги кунда 

ЭКОЛОГИЯ

Тошкент шаҳрида кимёвий, биологик ва 
бошқа омилларнинг атроф-муҳитга сал-
бий таъсирини камайтириш, табиий ва 
техноген ҳолатларнинг олдини олиш бў-
йича тизимли чора-тадбирлар кўрилмоқ-
да. Ёндашувлар экологик мувозанатни 
барқарорлаштиришга кўмак беради.

Чекловлар, тушунтириш ишларига 
қарамай, пойтахтимиздаги боғлар, аҳо-
ли турар жойлари ва кўчаларда дарахт-
ларнинг ноқонуний кесилиши, баъзи 
тадбиркорлар томонидан режасиз қури-
лишлар олиб борилаётганининг гувоҳи 
бўлдик. Шу каби сабаблар, қолаверса, 
ҳавога чиқарилаётган зарарли газлар 

ҳамда атроф-муҳитга салбий таъсир 
кўрсатувчи корхоналар мавжудлиги 
боис, Тошкент шаҳри йилдан-йилга эко-
логик жиҳатдан хавфли ҳудудлардан 
бирига айланиб бормоқда. 

Мутахассисларнинг хулосаларига 
кўра, Тошкент шаҳрида атмосфера-
га чиқарилаётган зарарли моддалар 
йилига ўртача 33 минг тоннани таш-
кил этади. Бу рақам нафақат эко-
логлар, балки барчани бирдек таш-
вишга солиши табиий. 2021 йилда 
Тошкентда чанг-қум бўрони кўтари-
лиши аҳоли орасида таҳлика уйғо-
тиб, норозилик кайфиятини келти-
риб чиқарганди. Сўнгги йилларда ёз 

 мавсумида  кузатилаётган ҳаво ҳаро-
ратининг сезиларли даражада ошиши 
ҳам табиатга муносабатимизни ўзгар-
тириш, экологик барқарорликни асраш 
учун зарур чоралар кўришимиз лозим-
лигини англатади. Шу нуқтаи назар-
дан, атроф-муҳитни муҳофаза қилиш, 
табиий бойликларни келажак авлод 
учун асраб-авайлаш тобора долзарб 
ва муҳим аҳамият касб этмоқда.

Давлатимиз раҳбари шу йил 8 фев-
раль куни Тошкент шаҳрида энергетика 
ва транспорт инфратузилмасини ривож-
лантириш, маҳаллаларни обод қилиш 
ва аҳоли бандлигини ошириш масала-
лари бўйича ўтказилган йиғилишда ҳам 
айни шу жиҳатларга алоҳида эътибор 
қаратди. Жумладан, пойтахтимизда 
рухсат берилган қурилишларда мавжуд 
 инфратузилмага юклама бўйича аниқ 
ҳисоб-китоб қилинмаётгани, яшил май-
донлар ташкил қилиш ишлари қурилиш-
лар билан ҳамоҳанг олиб борилмаётга-
ни танқид қилинди. Шу боис, шаҳарнинг 
бош режаси тасдиқланмагунча янги қу-
рилишларга мораторий эълон қилиниши 
белгиланди.

Маълумотларга кўра, 
шаҳар ҳудудлари 
сайёрамизнинг атиги 
3 фоизини эгаллайди. 
Қизиқ жиҳати, 
энергиянинг 60-80 
фоизи айнан шундай 
жойларда истеъмол 
қилинади. Атмосферага 
чиқарилаётган углерод 
газининг 75 фоизи ҳам 
улар ҳиссасига тўғри 
келади.

Йиғилишда 2023 йилда Тошкент шаҳ-
рининг яшиллик даражасини 28 фоизга 
етказиш муҳим вазифалардан бири 
 сифатида белгилангани бежиз эмас. Шу 
мақсадда 100 гектар майдонда боғ таш-
кил қилиниб, “Тошкент яшил белбоғи” 
лойиҳаси бошланиши айтилди.

Бир гектар ўрмон ўртача 200 минг 
аҳоли яшайдиган шаҳар ҳавосини то-
залаш имкониятига эга. Энди мана шу 
майдонни юз гектарга етказгандаги 
фойдани ҳисоблаб кўраверинг. 

Шаҳар экотизимини асраб-авай-
лаш нечоғлиқ муҳимлигини англаш 
қийин эмас. Агар шаҳарларда дарахт 
билан қопланган майдонни 10 фоиз 
оширсак, иситиш ёки совитиш учун 
энергия сарфини 10 фоизгача камай-
тирган бўламиз. Демак, сарфни тежаш 
оддий боғдорчилик анъаналаримизга 
ҳам боғлиқ. “Яшил белбоғ” мақомини 
олаётган  хиёбонларнинг яна бир му-
ҳим жиҳати ифлосланган ҳавонинг 85 

фоизини тозалай олишида. Англага-
нингиздек, бу қўрғоннинг бизга туҳфа 
этадиган фойдали имкониятлари та-
лайгина.

Йиғилишда пойтахтда чиқинди билан 
ишлаш тизими ҳам қониқарсиз экани 
кўрсатиб ўтилди. Жумладан, Тошкент 
шаҳрида йилига 700 минг тонна чиқин-
ди ҳосил бўлади, аммо бугунги кунда 
уларнинг атиги 18 фоизи қайта ишла-
наётгани, бундан ташқари, чиқиндилар-
ни саралаб йиғиш бўйича қилинаётган 
ишлар ҳам мутлақо қониқарсизлиги 
таъкидланди. Муаммо кўламини қисқар-
тириш мақсадида “Махсустранс” ДУК 
фаолиятини ислоҳ қилиш, чиқиндилар-
ни қайта ишлаш даражасини 50 фоизга 
етказиш вазифаси қўйилди.

Дунё бўйича экологик барқарорлик-
ка катта салбий таъсир кўрсатадиган 
чиқиндиларнинг 800 дан ортиқ тури 
қайд этилган. Демакки, муаммо жиддий. 
Уларни йиғиш ва қайта ишлаш кечикти-
риб бўлмайдиган вазифалар сирасига 
киради. Бу фақатгина атроф-муҳит учун 
фойда, дегани эмас, балки катта даро-
мад манбаи ҳамдир. Бир тонна қоғозни 

қайта ишлашда уни ёғочдан тайёрлаш 
учун кетадиган сувнинг ярми сарфла-
нади. Табиийки, электр энергияси учун 
кетадиган харажатлар ҳам тежалади. 
Англаганингиздек, чиқиндига фақатгина 
экологик муаммо эмас, балки тижорий 
фаолият сифатида қараш кўп жиҳатдан 
фойдали.

2022-2026 йилларга мўлжалланган 
Янги Ўзбекистоннинг тараққиёт стра-
тегиясида ҳам миллий манфаатлар-
дан келиб чиққан ҳолда, умумбашарий 
муаммоларга ёндашиш асосий йўна-
лиш сифатида белгиланган. Аҳоли са-
ломатлиги ва генофондига зиён етка-
задиган мавжуд экологик муаммоларни 

бартараф этиш мақсадида масъуллар 
зиммасига атроф-муҳитга таъсир хав-
фи юқори даражадаги объектлар-
нинг ифлослантирувчи манбаларидан 

 автоматик равишда намуналар олиш 
тизимини татбиқ этиш вазифаси ҳам 
қўйилган.

Албатта, экологик хавфсизлик нафа-
қат давлатнинг, балки ҳар бир фуқаро-
нинг бурчига айланиши керак. Пойтах-
тимизда юзага келиши мумкин бўлган 
экологик муаммоларнинг олдини олиш, 
табиий ресурсларни асраб-авайлаш, 
яшил ҳудудларни сақлаб қолиш бораси-
да Ўзбекистон Экологик партияси томо-
нидан олиб борилаётган жамоатчилик 
назорати бу борада муҳим қадамлардан. 

Ҳозир юртимизда экология қонун-
чилигини такомиллаштириш борасида 
кенг кўламли ишлар амалга оширил-
моқда. Бу саъй-ҳаракатлар замирида 
ҳуқуқбузарликларнинг олдини олиш, 
корхоналарни модернизация қилиш, 
“яшил” технологиялар жорий этишни 
жадаллаштирувчи рағбатлантириш ти-
зимини йўлга қўйишда норматив-ҳуқу-
қий база яратиш ётади. 

Aмалдаги қонунчиликда маҳал-
лий давлат ҳокимияти ва бошқаруви 
органлари, жамоат бирлашмалари, 
фуқароларнинг ижтимоий-иқтисодий 
ривожлантириш ва атроф-муҳитни соғ-
ломлаштириш муаммоларини комплекс 
ҳал этиш бўйича конструктив ўзаро ҳам-
корлиги расман кўзда тутилган. 

Табиатнинг ифлосланиш даража-
сини баҳолаш механизмларини тако-
миллаштириб, прогноз қилиш, давлат 
экологик назоратини доимий ахборот 
билан таъминлаш, ифлослантирувчи 
манбаларнинг ҳолати ва атроф-муҳитга 
таъсири устидан мониторингни амалга 
ошириш бўйича чора-тадбирлар  бошлаб 

 юборилган. Чиқиндиларни утилизация 
қилиш, янги саноат объектларини қу-
риш билан боғлиқ долзарб масалалар 
юзасидан жамоатчилик фикри ҳам ўрга-
нилмоқда. Aммо амалиёт кўрсатадики, 
ҳар қандай масалани ҳал этиш ўзига хос 
хусусиятларга эга, бу чуқур билим талаб 
қилади. Экспертларни жалб қилган ҳол-
да, муайян муаммони муҳокама қилиш 
ва зарур чоралар кўришнинг ҳам аҳа-
мияти катта. 

Aтроф-муҳит муаммоси бўйича жа-
моатчилик фикрини ўрганиш жараён-
ларида баъзи ҳолларда мураккаб ва 
зиддиятли вазиятлар ҳам юзага келиб 
турибди. Тошкент шаҳри экологиясининг 
долзарб муаммолари бўйича маълумот-
ларнинг ишончлилиги ва тўлиқлиги аҳо-
лининг адекват муносабатини шакллан-
тириш учун асос бўлиб хизмат қилади. 
Шу сабабли мустақил ижтимоий-эколо-
гик мониторинг тизимини яратиш орқали 
экологик вазиятни самарали бошқариш-
ни таъминлаш бугунги кунда долзарб 
масалага айланиб бормоқда.

Мазкур ҳаракатлар давомийлигини 
таъминлаш мақсадида экспертлар ҳам-
жамияти билан биргаликда зарур қонун-
чилик ташаббусларини ишлаб чиқиши-
миз, инсон саломатлигига таъсир этувчи 
ташқи омилларни бартараф қилиш чо-
раларини кўришимиз лозим. Қолаверса, 
ҳозирги ва келажак авлод учун қулай му-
ҳитни сақлашда ўзаро экологик жавоб-
гарликни оширишимиз талаб этилади.

Соҳада амалга оширилаётган ишлар 
кутилган натижаларни бериши учун қай-
сидир маънода барчамиз масъулмиз. 
Агар бир йилда 100 миллион туп кўчат 
эксак, атмосферага карбонат ангидрид 
гази чиқарилишини 18 минг тоннага 
қисқартирган бўламиз. Биологик хилма-
хилликни сақлаш, сув тошқинлари, қур-
ғоқчилик, тупроқ эрозиясининг олдини 
олишда ҳам самараси юқори. Ҳар би-
римиз экологик барқарорликни асрашга 
қаратилган чора-тадбирларга ўз ҳисса-
мизни қўшсак, ҳаётбахш натижалар кут-
тириб қўймайди. 

Президент Шавкат Мирзиёев Жиззах 
шаҳридаги Қозон федерал университе-
ти филиалида бўлди.

Бу университет Россиядаги энг қа-
димий ва кенг қамровли олий таълим 
муассасаларидан бири. Унинг Жиззах 
филиали ўтган йили иш бошлади ва бу-
гунги кунда 325 нафар талаба таълим 
олмоқда. Умуман, муассаса 1 минг 88 
ўринли.

Бу ерда даволаш иши, стоматоло-
гия, фармация, тиббиёт биокимёси, 
журналистика, иқтисодиёт, геология, 
тилшунослик, дастурий муҳандислик, 
ахборот тизимлари ва технологиялари 
ҳамда технологик жараёнлар ва ишлаб 

 чиқаришни автоматлаштириш каби 11 
йўналишда мутахассис тайёрланади.

Давлатимиз раҳбари муассаса 
учун қўшимча бино ажратиб, қулай-
ликларни кенгайтириш бўйича кўрсат-
ма берди.

Президент Шавкат Мирзиёев Жиззах 
вилоятида саноатни ривожлантириш ва 
қайта тикланувчи энергия манбаларини 
кўпайтириш масалалари бўйича йиғи-
лиш ўтказди.

Вилоятда янги саноат корхоналари 
барпо қилиш учун сўнгги олти йилда 
қарийб 5 миллиард доллар инвести-
ция жалб қилинган. Бунинг натижаси-
да 2 мингга яқин янги корхоналар таш-
кил қилиниб, ишлаб чиқариш ҳажми 
қарийб 2 бараварга ошди.

Олдин вилоятнинг саноат маҳсулоти, 
асосан, пахта толаси бўлган бўлса, ҳо-
зирги кунда электротехника, оптик тола, 
автомобиль, мураккаб кимёвий модда-
лар, энерготежамкор материаллар каби 
юқори технологик маҳсулотлар ишлаб 
чиқарилмоқда. Бу соҳада 54 минг аҳоли 
банд. Вилоятдаги саноат экспорти 1,8 
баравар ошиб, 166 миллион долларга 
етди.

Давлатимиз раҳбари бу суръатни 
давом эттириб, жорий йилда вилоят са-
ноатини 14 фоизга ошириш имконияти 
борлигини таъкидлади. Бунинг учун 750 
миллион долларлик 10 та йирик лойиҳа 
ва 580 миллион долларлик 110 та ҳуду-
дий саноат лойиҳаси бажарилиши қайд 
этилди. Уларда 7 минг 500 та янги иш 
ўринлари яратилади. Шунингдек, келгу-
си икки йилда Жиззахда автомобилсоз-
лик ва металлургия соҳаларида йирик 
лойиҳалар ишга тушади.

Жиззахда энг тез ўсаётган саноат 
тармоғи бу — қурилиш ва энергияте-
жамкор материаллар ишлаб чиқариш. 
Охирги беш йилда бу соҳада 180 та 
янги корхона ташкил этилган, 900 мил-
лион долларлик 210 та лойиҳа ишга 
туширилган. Бунинг ҳисобига қурилиш 
материаллари ишлаб чиқариш ҳажми 
10 баравар ошиб, импорт бўлаётган 110 
миллион долларлик маҳсулотлар ма-
ҳаллийлаштирилди, экспорт эса 7 бара-
вар кўпайиб, 35 миллион долларга етди.

Вилоятда биргина базальт за-
хираси 26 миллион тонна бўлиб, 
республикадаги жами захиранинг  

25  фоизини ташкил этади. Лекин бу-
лар илгари умуман ишлатилмаган. 
Ҳозир эса базальтдан талаб юқори 
бўлган 7 хил замонавий маҳсулот-
ларни ишлаб чиқариш йўлга қўйил-
ди. Бу Фориш туманида 6 та корхона-
дан иборат яхлит кластерга айланди.

Шу билан бирга, Бахмал, Ғалла-
орол, Шароф Рашидов, Зомин, Зарб-
дор, Зафаробод, Фориш ва Янгиобод-
да базальт, цемент, керамзит, шиша ва 
минерал хомашё захирасига бой 200 
га яқин конлар бор. Президент уларга 
тадбиркорларни жалб қилиб, бозорбоп 
маҳсулотлар тайёрлашни йўлга қўйиш 
зарурлигини таъкидлади.

Бу йил қурилиш материаллари бўйи-
ча 460 миллион долларлик 31 та лойи-
ҳани ишга тушириш вазифаси қўйилди.

Йиғилишда энергетика таъминоти-
ни яхшилаш масаласига ҳам эътибор 
қаратилди.

Жиззах вилоятида камида 2 минг ме-
гаватт қайта тикланувчи энергия манба-
лари учун салоҳият борлиги таъкидлан-
ди. Бундан фойдаланиб, 270 мегаватт 
қуёш энергияси қувватлари ишга туши-
рилиши айтилди. Бунинг ҳисобига 236 
миллион киловатт соат электр қуввати 
ишлаб чиқарилиб, танқислик ортиғи би-
лан қопланади, жами 71 миллион куб 
метр газ тежалади.

Жумладан, Ғаллаоролда Бирлашган 
Араб Амирликларининг “Масдар” ком-
паниясининг 200 миллион доллар тўғри-
дан-тўғри инвестицияси ҳисобидан 220 
мегаваттли йирик қуёш станцияси ишга 

туширилади. Келгуси йилда бу станция 
тўлиқ қувватга чиқиб, 500 миллион ки-
ловатт соат электр олинади ва вилоят 
эҳтиёжининг 20 фоизини қоплайди.

Шунингдек, ижтимоий соҳа ва давлат 
идоралари биноларида 5 мегаваттли, 
Саноат зонаси ва тадбиркорлар бино-
ларида 15 мегаваттли қуёш панеллари 
ўрнатиш мумкинлиги кўрсатиб ўтилди. 
Аҳоли хонадонларига 8 мегаваттли 
қайта тикланувчи энергия манбалари-
ни ўрнатиш учун жозибадор шароит-
лар яратилади. Тадбиркорларнинг ўз 
эҳтиёжлари учун 5, 10, 15 мегаваттли 
қуёш станциялари қуриш ташаббуслари 
қўллаб-қувватланади.

Зафарободда бу йил жами 2 мега-
ваттли 2 та кичик ГЭС қурилади ва 2,4 
миллион киловатт соат электр ишлаб 
чиқаради. Осиё тараққиёт банки би-
лан бирга, Форишда 150 мегаваттли 
йирик қуёш станцияси лойиҳаси бош-
ланади. Бу станция тўлиқ қувватга 
чиққанда, 370 миллион киловатт соат 
электр ишлаб чиқаради. Жиззах шаҳ-
рида ҳам иссиқлик, ҳам электр энер-
гияси ишлаб чиқарувчи когенерация 
маркази қурилади.

Давлатимиз раҳбари Жиззах электр 
тармоқларидаги йўқотишлар кўп экани-
ни қайд этиб, буни камайтириш, вилоят-
да 4 мингдан зиёд корхонанинг энергия 
самарадорлигини ошириш бўйича топ-
шириқлар берди.

Вилоят жамоатчилиги вакиллари, ну-
ронийлар ва ёшлар билан мулоқот бўл-
ди. Улар юртимиздаги  янгиланишлар, 

яратилаётган шароитлар самараси 
ҳақида ўз ҳаёти ва фаолиятидаги му-
ваффақиятлар мисолида сўзлаб берди. 
Давлатимиз раҳбари уларнинг таклиф 
ва ташаббусларини тинглаб, мутасадди-
ларга тегишли топшириқлар берди. 

Йиғилиш сўнгида яна бир муҳим 
воқеа — 3 та янги корхонани ишга ту-
шириш маросими бўлди. Улар — Фо-
риш туманидаги “Eco Basalt Group”, 
Жиззах саноат зонасидаги “Mono 
Electric” ва “Super medical elements” 
ширкатларидир.

Биринчи корхона базальтдан йилига 
5 минг тонна композит қувурлар ишлаб 
чиқариш қувватига эга бўлади. “Mono 
Electric”да 1 минг 500 турдаги электр 
техника маҳсулотлари, “Super medical 
elements”да 40 турдаги тиббий буюм-
лар ишлаб чиқарилади. Ушбу корхо-
налар ҳисобига 700 дан ортиқ аҳоли 
юқори даромадли доимий иш жойига 
эга бўлади.

Маросимда видеоалоқа орқали кор-
хоналар вакиллари билан мулоқот қи-
линди.

Давлатимиз раҳбари Шавкат 
 Мирзиёев рамзий тугмани босиб, янги 
корхоналарни ишга туширди.

Шу билан Президент Шавкат 
 Мирзиёевнинг Жиззах вилоятига таш-
рифи якунланди. 

Зиёдулла ЖОНИБЕКОВ,
Икром АВВАЛБОЕВ,

Абдужалол ҚАЮМОВ,
ЎзА мухбирлари

Бошланиши 1-бетда

Бошланиши 1-бетда

ШАҲАР ЭКОТИЗИМИНИ АСРАБ-АВАЙЛАШ НЕЧОҒЛИҚ 
МУҲИМЛИГИНИ АНГЛАШ ҚИЙИН ЭМАС. АГАР ШАҲАРЛАРДА 
ДАРАХТ БИЛАН ҚОПЛАНГАН МАЙДОННИ 10 ФОИЗ ОШИРСАК, 
ИСИТИШ ЁКИ СОВИТИШ УЧУН ЭНЕРГИЯ САРФИНИ 10 
ФОИЗГАЧА КАМАЙТИРГАН БЎЛАМИЗ. ДЕМАК, САРФНИ ТЕЖАШ 
ОДДИЙ БОҒДОРЧИЛИК АНЪАНАЛАРИМИЗГА ҲАМ БОҒЛИҚ. 
“ЯШИЛ БЕЛБОҒ” МАҚОМИНИ ОЛАЁТГАН  ХИЁБОНЛАРНИНГ 
ЯНА БИР МУҲИМ ЖИҲАТИ ИФЛОСЛАНГАН ҲАВОНИНГ 
85 ФОИЗИНИ ТОЗАЛАЙ ОЛИШИДА. АНГЛАГАНИНГИЗДЕК, 
БУ ҚЎРҒОННИНГ БИЗГА ТУҲФА ЭТАДИГАН ФОЙДАЛИ 
ИМКОНИЯТЛАРИ ТАЛАЙГИНА.

“ТОШКЕНТ ЯШИЛ БЕЛБО¢И”
ДАРАХТ ЭКИЛГАН МАЙДОНЛАРНИ 10 ФОИЗ ОШИРСАК, 

ЭНЕРГИЯ САРФИ 10 ФОИЗ КАМАЯДИ

САНОАТ РИВОЖИ ЖИЗЗАХ ВИЛОЯТИ 
ТАРА¯¯ИЁТИНИ ЯНГИ БОС¯ИЧГА КªТАРАДИ



МАМЛАКАТДА ИНФЛЯЦИЯ ДАРАЖАСИГА НИСБАТАН АҲОЛИ 
ДАРОМАДЛАРИ АНЧАЙИН ЮҚОРИ. БУНДАН ТАШҚАРИ, БУГУН 
ҲУКУМАТ ТОМОНИДАН КЎРСАТИЛАЁТГАН ИЖТИМОИЙ 
ЁРДАМЛАР ҲАМ ХАЛҚНИНГ ЯШАШ ТАРЗИГА КАТТА ИЖОБИЙ 
ТАЪСИР КЎРСАТМОҚДА. МУҲИМИ, БУ ИСЛОҲОТЛАР БАРЧА 
СОҲАЛАРДА ЎЗ АКСИНИ ТОПДИ, НАТИЖАДА МАМЛАКАТДА 
КАМБАҒАЛЛИККА ҚАРШИ КУРАШИШ МИЛЛИЙ СИЁСАТГА 
АЙЛАНИБ УЛГУРДИ. ШУНИ ЭЪТИРОФ ЭТИШ КЕРАККИ, 
ЎЗБЕКИСТОНДА КАМБАҒАЛЛИК ДАРАЖАСИ ВА УНИ ЎЛЧАШ 
ДУНЁДАГИ ЭНГ ЯХШИ НАМУНАЛАР АСОСИДА КЎРИБ ЧИҚИЛДИ.

Ислоҳот 32023 йил 11 февраль, 29-сон

Бундай эврилиш ҳодисасига битта та-
мойил билан эришилди, бу — фуқаро-
ларни тинглаш сиёсати. Ўтган йиллар 
давомида Президент халқ қабулхона-
лари, ҳукумат идоралари, вазирликлар 
ва бошқа давлат бошқаруви органлари 
меъёрий ҳужжатлар лойиҳаларини жа-
моатчилик муҳокамасига тақдим эта-
диган портал, шунингдек, жамоатчилик 
онлайн платформалари ташкил қилини-
ши, сўз ва фикр эркинлигининг ҳуқуқий 
кафолатланиши билан боғлиқ ижобий 
ўзгаришлар юртдошларимиз учун ўз 
талаб ва истакларини билдириш, соҳа 
масъулларига етказиш, уларни ҳал қи-
лиш учун реал ижтимоий платформа, 
имконият майдонига айланди. Бунда 
халқимиз билан бамаслаҳат иш кўрила 
бошланди. Уларнинг фикрини эшитади-
ган тизим йўлга қўйилди.

Ўтган давр мобайнида Ҳаракатлар 
стратегияси асосида кенг кўламли иш-
лар амалга оширилди. Қувонарлиси, 
қисқа вақт ичида Стратегияда кўзлан-
ган мақсад ва вазифаларга фақатгина 
таҳлилу рақамлар асосида эмас, Ўзбе-
кистоннинг ҳар бир фуқароси ўз турмуш 
тарзида ҳис қилган ўзгаришлар орқали 
тўлақонли эришилди.

Президентимиз таъкидлаганидек, 
инсонпарварлик руҳи билан йўғрил-
ган бундай ислоҳотларимиз буюк 
Алишер Навоий бобомизнинг битта 
кўнгли ўксик одамни хурсанд қилиш 
Каъбани обод этиш билан баро-
бар, деган теран маъноли сўзлари-
га, меҳр-оқибат, саховат ва олижа-
ноблик каби фазилатларни доимо 
қадрлаб, улуғлаб яшайдиган халқи-
мизнинг орзу-интилишларига ҳар 
томонлама уйғун ва ҳамоҳанг олиб 
борилди.

Айни вақтда ушбу йўналишларда 
бошланган ислоҳотлар изчиллик билан 
давом эттирилмоқда. Давлатимиз раҳ-
барининг қатъий ва ўзгармас сиёсий 
иродаси билан бошлаган демократик 
ислоҳотлар йўлини жадаллаштириш-
га қаратилган, асосий мақсади “Инсон 
қадри учун” деган устувор тамойилни 
тўла рўёбга чиқариш бўлган “Ҳара-
катлар стратегиясидан — Тараққиёт 
стратегияси сари” тамойили асоси-
да Янги Ўзбекистон тараққиёт стра-
тегияси эълон қилинди. Бу стратегия 
2022-2026 йилларга мўлжалланган бўл-
са-да, мазмун-моҳиятан ривожланиш 
йўлимизнинг муҳим асоси ҳамдир.

Гап шундаки, 2017-2021 йиллардаги 
ислоҳотлар натижасида мамлакатимиз-
да Янги Ўзбекистонни барпо этишнинг 
зарур сиёсий-ҳуқуқий, ижтимоий-иқти-
содий ва илмий-маърифий асослари 
яратилган бўлса, 2022-2026 йилларда 
халқимиз фаровонлигини янада оши-
риш, иқтисодиёт тармоқларини транс-
формация қилиш ва тадбиркорликни 
жадал ривожлантириш, инсон ҳуқуқла-
ри ва манфаатларини сўзсиз таъмин-
лаш ҳамда фаол фуқаролик жамиятини 
шакллантиришни бош мақсад сифати-
да белгилаб олдик.

ЎЗБЕКИСТОН ФУҚАРОЛАРИНИ ТИНГЛАБ

Лутфулла СУВОНОВ,
“Янги Ўзбекистон” мухбири

Бу ўз-ўзидан бўлгани йўқ ёки четдан 
келиб ҳеч ким белгилаб бермади. Бун-
дай мақсадларга биз бошданоқ аниқ 
белгилаб олган стратегиялар асосида 
эришяпмиз. Фикримизни далиллаш учун 
ҳаётдан айрим мисолларни келтирсак.

Биринчи мисол: Ўзбекистонда вал-
юта сиёсатини либераллаштириш ҳа-
ракати бошланган 2017 йилда кўпчилик 
хорижлик экспертлар, иқтисодчи ва сиё-
сатчилар, оммавий ахборот воситалари 
бу сиёсат собитлигига катта шубҳа би-
лан қараган эди.

Бу шубҳа-гумонлар тарқаб кетганига 
ҳам бугун етти йил бўляпти. 2017 йил-
дан мамлакатда валютанинг эркин муо-
маласи йўлга қўйилди. Пировардида, 
хорижий инвестициялар оқими кўпай-
ди, экспорт салоҳиятимиз ошди, кичик 
бизнес ва хусусий тадбиркорлик муҳити 
барқарор ривожлана бошлади.

Иккинчи мисол: турар жойга муҳ-
тож, кам таъминланган, боқувчисини йў-
қотган оилалар, ёлғиз аёлларни уй би-
лан таъминлаш сиёсати бошланганида 
ҳам кўпчилик ишонқирамади. Бу сиёсат 
бир-икки йилда тўхтайди, деганлар ҳам 
кўп бўлди.

Лекин ҳозирги кунда аҳолини уй-жой 
билан таъминлаш сиёсати янада қўр 
олган. Ҳатто “Янги Ўзбекистон” мас-
сивларини қура бошладик, 2023 йилда 
аҳоли учун янги уй-жойлар қуриш ҳаж-
мини 1,5 баробар ошириб, 90 мингга 
етказишни мақсад қилдик, “Менинг би-
ринчи уйим” янги ипотека дастури бош-
ланади.

Бундай мисолларни кўплаб келтириш 
мумкин. Муҳими, энди биз танлаган йўл 
ортга қайтмас тус олганига ўзимиз ҳам 
ишондик, дунё ҳам ишонди. Шунга ҳа-
моҳанг халқимиз кайфиятида ҳам катта 
ўзгаришлар рўй берди. Жамиятда ижти-
моий қувонч ҳисси жўш урмоқда. 

Агар моҳиятан ўйлаб қарасак, жа-
миятда умуммиллий ижтимоий қувонч 
руҳининг шаклланиши учун ниҳоятда 
кўп меҳнат қилишга, оғир сиёсий йўл-
ни босиб ўтишга тўғри келади. Ҳар бир 
бошланган ислоҳотга яшовчанлик қув-
вати ва келажак башорати билан ёнда-
шиш масъулияти зарур бўлади.

Янги Ўзбекистон ислоҳотларининг 
катта бир ютуғи сифатида шуни айтиш 
мумкинки, биз тарихдан тўғри хулоса-
лар чиқара оляпмиз. Бу йўлда буюк 
давлатчилигимиз тарихидаги сабоқ-
ларга амал қиляпмиз. Яъни маслаҳат, 
кенгаш, тадбир ва огоҳлик йўлини тан-
ладик.

Биз юқорида фуқароларни тинглаш 
сиёсати ҳақида айтган эдик. Буни кенг-
роқ таҳлил қиладиган бўлсак, айтиш 
жоизки, оддий одамлар билан мулоқот 
қилиш, ҳар бир масалада доно халқ 
фикрини эшитиш ислоҳотлар самара-
дорлиги, ҳаётийлиги ва яшовчанлигини 
таъминлашига ўзимиз, ҳар биримиз ўз 
ҳаётимизда гувоҳ бўлиб турибмиз.

Кўпчиликдан кўп фикр. Уларни жам-
лаб, тўғри хулосалар чиқариб, ҳаётий 
қарорлар қабул қилиш эса жамиятда 
ишонч муҳитини оширади, тараққиётни 
барқарорлаштиради. Албатта, биз узоқ 
йиллар ҳокимият ва халқнинг ўзаро му-
лоқотисиз яшадик. Қоғозу қаламимиз 
ҳам, ҳисоботу режаларимиз ҳам шу 
сиёсат руҳига йўғрилди.

Бугун бошқача. Бу ҳақда юқорида га-
пирдик. Асосийси, ўтган йиллар мобай-

нида биз фуқароларни тинглаш, халқ 
билан мулоқот қилишдек, янги тизим-
нинг самарадорлигини янада ошириш-
дек саъй-ҳаракатларни давом эттир-
моқдамиз.

Шу мақсадда кўплаб лойиҳалар 
ҳаётга татбиқ этилмоқда, уларнинг са-
маралари экспертлар томонидан ўрга-
ниб чиқилиб, такомиллаштириш чора-
тадбирлари кўрилмоқда. Улардан бири, 
бу — “Ўзбекистон фуқароларини 
тинглаб” лойиҳаси. 

— Беш йилдан буён “Тараққиёт 
 стратегияси” маркази ҳамда  Жаҳон 
банки ҳамкорлигида “Ўзбекистон 
 фуқароларини тинглаб” лойиҳаси 
амалга ошириб келинмоқда, — дейди 
“Тараққиёт стратегияси” маркази 
ижрочи директори Элдор Туляков. — 
Мазкур лойиҳа Ўзбекистонда олиб 
борилаётган ислоҳотларнинг фуқа-
ролар ҳаётида қанчалик акс этаётга-
нини ўрганаётган ягона тадқиқот ло-
йиҳаси ҳисобланади. Шуни таъкидлаш 
жоизки, 5 йил давомида лойиҳа сама-
рали мулоқот воситаси, яъни фуқаро-
лар ва давлат ўртасидаги ўзига хос 
кўприкка айланди.

Лойиҳанинг асосий мақсадларидан 
бири — тадқиқот натижалари асо-
сида сифатли ва аниқ манзилга йў-
налтирилган сиёсий қарорлар қабул 
қилинишига кўмаклашиш ва тегишли 
чора-тадбирларни амалга ошириш 
учун имконият яратиш. Таъкидлаш 
жоизки, ушбу лойиҳа доирасида ўтган 
беш йилда “Тараққиёт стратегияси” 

маркази томонидан 30 га яқин маҳал-
лий ва халқаро даражадаги давра суҳ-
бати, 100 дан ортиқ турли мавзулар-
да ўзаро учрашувлар ташкил этилди 
ҳамда тадқиқотлар натижалари ва шу 
асосда ишлаб чиқилган хулосалар те-
гишли давлат органлари, соҳа мута-
хассисларига тақдим этиб борилди.

Таъкидланганидек, фуқаролар ва 
давлат ўртасидаги ўзига хос мулоқот 
кўпригини мустаҳкамлаш учун тизимли 
ва таъсирчан чора-тадбирлар кўрил-
моқда. Бу жиҳатлар Янги Ўзбекистонни 
“ижтимоий давлат” тамойили асосида 
қуришга киришганимизда ҳам яққол кўз-
га ташланади. 

Президентимиз таъбири билан айт-
ганда, ижтимоий давлат бу, энг авва-
ло, инсон салоҳиятини рўёбга чиқа-
риш учун тенг имкониятлар, одамлар 
муносиб ҳаёт кечиришига зарур ша-
роитлар яратиш, камбағалликни қис-
қартириш демакдир.

Бугунги таҳликали дунёда инсонлар 
учун тенг имконият ва муносиб шароит-
лар яратиш, камбағалликни қисқар-
тиришга давлат сиёсати даражасида 
эътибор қаратаётган мамлакатлар са-
ноқли. Бу борада “Ўзбекистон фуқаро-
ларини тинглаб” лойиҳаси жамият учун 
ҳам, давлат учун ҳам жуда қўл келади-
ган тизим бўлиши айтилмоқда. Шу боис, 
мазкур лойиҳага қизиқиш халқаро миқ-
ёсда ҳам кузатилмоқда.

Биз лойиҳанинг аҳамияти, глобал-
лашув давридаги долзарблиги ҳақида 
айрим хорижлик экспертлар фикрини 
жамладик.

Жумладан, “Ўзбекистон бугун кат-
та трансформация жараёнларини 
бошдан кечирмоқда, — дейди  Жа-
ҳон банки катта иқтисодчиси Уиль-
ям Зейтц. — Жаҳон банки ана шу 

 ўзгаришларга параллел равишда аҳо-
ли муаммоларини ҳам ўрганиб бормоқ-
да. Энг муҳими, Ўзбекистон ҳукума-
ти тадқиқотларимиз натижаларини 
 эътибордан четда қолдирмаяпти. Ҳар 
бир амалга оширилаётган ислоҳот 
замирида маълум даражада халқнинг 
иродаси, хоҳиш-истаклари ўз ифода-
сини топмоқда.

Ўрганишларимиз жараёнида мамла-
кат аҳолиси томонидан билдирилган 
фикрлар таҳлили бугун Ўзбекистон 
тўғри йўлни танлаганини кўрсатмоқ-
да. Зеро, сўровномаларда иштирок 
этган аҳолининг 80 фоизи Ўзбекис-
тондаги ислоҳотлардан рози эканини 
билдирган. Шу билан биргаликда, мам-
лакатда янги иқтисодий имкониятлар 
ҳам яратилмоқда. Энг муҳими, фуқа-
ролар иқтисодий ўсиш кўрсаткичлари-
нинг сезиларли даражада ортаётга-
нини ўз ҳаётида ҳис қилмоқда. 

Яна бир эътироф этишимиз керак 
бўлган жиҳат — Президент Шавкат 
Мирзиёевнинг мамлакатда камбағал-
ликни қисқартириш борасида олиб 
бораётган саъй-ҳаракатлари. Ўзбе-
кистон бу йўлда улкан ўзгаришларни 
амалга оширмоқда ва бу аллақачон са-
марали натижаларни кўрсата бошла-
ди, десак муболаға бўлмайди.

Мамлакатда инфляция даражасига 
нисбатан аҳоли даромадлари анчайин 
юқори. Бундан ташқари, бугун ҳуку-
мат томонидан кўрсатилаётган иж-
тимоий ёрдамлар ҳам халқнинг яшаш 
тарзига катта ижобий таъсир кўр-
сатмоқда. Муҳими, бу ислоҳотлар бар-
ча соҳаларда ўз аксини топди, натижа-
да мамлакатда камбағалликка қарши 
курашиш миллий сиёсатга айланиб 
улгурди. Шуни эътироф этиш керакки, 
Ўзбекистонда камбағаллик даражаси 
ва уни ўлчаш дунёдаги энг яхши наму-
налар асосида кўриб чиқилди.

2022 йилда Ўзбекистонда иқтисо-
дий ўсиш 5,7 фоизга ортди. Бу бугунги 
иқтисодий инқироз жараёнида улкан 
ижобий натижадир. Муҳими, Прези-
дент мақсадни тўғри қўя билди, на-
тижада 2022 йилда камбағалликни 17 
фоиздан 14 фоизга қисқартиришга 
эришилди”. 

Халқаро иқтисодчининг фикридан ке-
либ чиқиб айтиш мумкинки, Ўзбекистон 
ижтимоий-иқтисодий ривожланиш режа-
лари бўйича кенг дунёга очиқлик йўлини 
танлаган. Бу эса ислоҳотлар таҳлилини 
таъминлаш, хато ва камчиликларни ўз 
вақтида аниқлаш имконини беради. Шу-
нингдек, ислоҳотлар самарадорлигини 
таъминлашда халқнинг иродаси, хоҳиш-
истаклари инобатга олиниши ҳал қилув-
чи аҳамият касб этади.

Ўзбекистонда инфратузилмаларни 
яхшилаш, статистика соҳасини ислоҳ 
қилиб, тадқиқотлар ўтказишга катта 
 эътибор қаратилмоқда. Албатта, Жаҳон 
банки ҳам бу жараёнларни диққат би-
лан кузатиб бормоқда. Шулардан бири 
аҳоли даромадларини ўрганишдир. Бу 
борада сўнгги беш йилда катта ўсиш 
бўлди. Глобал нуқтаи назардан қарай-
диган бўлсак, Ўзбекистон камбағаллик-
ни қисқартириш борасидаги тажрибаси 
билан бутун дунёга намуна бўла олади. 

Таъкидлаш жоизки, мазкур жараён-
ларда Жаҳон банки ҳам ўзининг бир 

қатор тавсияларини билдириб бормоқ-
да. Жумладан, мамлакатга концептуал 
трансформация зарурлигини қайд эт-
ган. Табиийки, бунда аҳолини ижти-
моий қўллаб-қувватлашга қаратилган 
ресурслар оқилона сарфланмоқда, шу 
асосда кўплаб иш ўринлари яратилмоқ-
да, албатта, бу жараён тўхтаб қолмас-
лиги лозим. Умуман, аҳолини ижтимоий 
қўллаб-қувватлаш пакетлари самарали 
усул ҳисобланади.

Шунингдек, Жаҳон банки мутахас-
сислари инсон капиталига инвестиция 
киритиш, таълим ва соғлиқни сақлаш 
йўналишларини қўллаб-қувватлашга 
тайёр эканини билдиргани ҳам Янги 
Ўзбекистон ислоҳотларига ишонч руҳи 
шаклланганидан далолат. Аҳолининг 
имкониятларидан келиб чиққан ҳолда, 
уларни соҳаларга самарали йўналти-
риш ва давлат томонидан ёшларнинг 
таълим олиши учун салмоқли маблағ-
лар ажратилаётгани, шубҳасиз, яқин 
йиллар ичида ўз самарасини беради. 

— Айни пайтда давлат ва фуқаро-
лар ўртасида кўприк вазифасини ба-
жарувчи маҳалла раислари томонидан 
аҳолининг кам таъминланган ва иж-
тимоий ҳимояга муҳтож қатламлари, 
хонадонлар билан ишлаш, ижтимоий-
иқтисодий қўллаб-қувватлашга жид-
дий эътибор қаратилмоқда, — дейди 
Жаҳон банкининг ижтимоий соҳани 

ривожлантириш бўйича катта мута-
хассиси Роберт Вробел. — Ижтимоий 
ҳимояга муҳтож аёлларни “Темир даф-
тар” ва “Аёллар дафтари”га киритиш 
бўйича тавсиялар беришда маҳалла 
раислари фаоллик кўрсатмоқда. Бун-
дан ташқари, аҳолига манзилли иж-
тимоий ёрдам кўрсатиш тизими 2021 
йилга нисбатан ижобий натижа берга-
нини қайд этиш лозим. Хусусан, маҳал-
лаларда тадбиркорлик фаолиятини 
йўлга қўймоқчи бўлганлар учун бюро-
кратик тўсиқлар сезиларли камайган. 

Роберт Вробелнинг фикрлари мазму-
нига эътибор қаратадиган бўлсак, Ўзбе-
кистонда фаолияти мутлақо ўзгарган, за-
монавий дунё янгиланишларидан келиб 
чиқиб такомиллаштириб борилаётган 
маҳалла тизими самарадорлиги билан 
ажралиб туради. Зеро,  Президентимиз 

2022 йил 20 декабрь куни Олий Мажлис 
ва халқимизга Мурожаатномасида бу 
ҳақда шундай деган эди: “Маҳалла — 
тинчлик ва осойишталик пойдевори, 
аҳиллик ва ҳамжиҳатлик, маърифат 
ва тарбия қўрғонидир”. 

Шу боис, халқимизнинг узоқ йиллик 
эътиқоди сифатида бўй кўрсатаётган 
маҳалла тизими бугун тараққиётимиз-
нинг асосий ўчоғига айлантирилмоқда. 
Бунинг учун инвестиция дастурларини 
маҳаллага тушириш мақсад қилинган. 
Унинг молиявий имкониятлари кенгай-
тирилиб, муаммо ва камчиликларни шу 
жойнинг ўзида ҳал қилиш учун “Маҳал-
ла бюджети” жорий этилмоқда.

— Ўзбекистонда кучли ижтимоий 
сиёсат олиб борилмоқда, — дейди Ўз-
бекистон Республикаси Президенти 
 Администрацияси ҳузуридаги Иқти-
содий тадқиқотлар ва ислоҳотлар 
маркази директори Обид Ҳакимов. — 
 Мамлакатимиз Президентининг ўтган 
йил 20 декабрдаги Мурожаатномасида 
таъкидланганидек, Янги Ўзбекистонни 
“ижтимоий давлат” тамойили асоси-
да қуриш, инсонларга ўз салоҳиятини 
рўёбга чиқариш учун тенг имконият-
лар, муносиб ҳаёт кечиришига зарур 
шароитлар яратиш, камбағалликни 
қисқартириш мақсадлари белгиланди. 
Шу боис, Ўзбекистонда ижтимоий муҳо-
фаза учун ажратилаётган харажатлар 
йилдан-йилга ортиб бормоқда. Масалан, 
2020 йил улар 74,2 триллион сўмни, 2021 
йилда 85,3 триллион сўмни, 2022 йилда 
эса 105,5 триллион сўмни ташкил этди. 

Камбағалликни қисқартириш бўйича 
чоралар самарадорлигини оширишда 
Президентимизнинг ўтган йил охирида 
қабул қилинган “Янги Ўзбекистон маъ-
мурий ислоҳотларини амалга ошириш 
чора-тадбирлари тўғрисида”ги фармо-
ни ҳам муҳим аҳамият касб этди. 

Ўтказилаётган маъмурий ислоҳот-
лар доирасида камбағалликни қисқар-
тиришга масъул бўлган 5 муассаса 
Камбағалликни қисқартириш ва банд-
лик вазирлигининг ягона тизимига 
айлантирилиб, унга барча ташкилий 

имкониятлар ва молиявий ресурслар 
тақдим этилди. Бир-бири билан кеси-
шувчи масалалар: меҳнат ресурслари 
ва ишсизлик ҳисобини юритиш, аҳоли 
бандлиги ва маҳаллаларда тадбиркор-
ликни ривожлантиришни қўллаб-қув-
ватлаш кабиларнинг бир вазирлик дои-
расида жамланиши келгусида уларнинг 
янада самарали ва ҳар томонлама ҳал 
этилишига хизмат қилиши шубҳасиз. 
Шу тариқа, ўтган йили Ўзбекистонда 
камбағалликни қисқартиришга йўнал-
тирилган кенг қамровли ва комплекс 
ташкилий тузилма шакллантирилди 
ҳамда қисқа вақт давомида ўзининг 
юқори самарадорлигини кўрсатди.  

Эътибор берсак, мамлакатимизда 
камбағалликни қисқартириш бўйича 
жуда катта маъмурий ислоҳотлар амал-
га оширилганининг гувоҳи бўламиз. Бу-
нинг самараси Обид Ҳакимов сўзларида 
аниқ-тиниқ айтилган. Шу боис, биз фик-
римизни мухтасар қилиб таъкидлашни 
истардикки, бугунги Ўзбекистон ҳақиқий 
маънода халқчил ислоҳотлар мамлака-
тига айланди. Шундай экан, бугун биз 
“Бу ютуқларнинг ҳаётимиздаги ифо-
даси олдимизга қандай мақсадларни 
қўяди?” деган саволни ўзимизга бериш 
вақти келди, деб ўйлаймиз.

Аввало, ижтимоий масъулият юкини 
ҳис қилишимиз керак. Бу юк бизни кат-
та мақсадлар сари илҳомлантиради. 

Чунки атроф-муҳитдаги ўзгаришлар ва 
ҳаётимизда рўй бераётган янгиликлар-
га нисбатан меҳр ва адолат нуқтаи на-
заридан ёндашсаккина, ислоҳотлар на-
шидаси татийди.

Фуқароларни тинглаш сиёсатини, сўз 
эркинлигини қадрлашни ҳам билишимиз 
керакка ўхшайди. Негаки, глобаллашув 
даврида яшаяпмиз. Бунда мамлакатлар 
ўртасида ахборот жанги ҳал қилувчи 
аҳамият касб этиб бормоқда. Бу жанг-
да миллий мафкура ва ватанпарварлик 
руҳи билан йўғрилмаган жамият бой бе-
рилишига ҳам шубҳа қолмади. 

Шундай экан, биз юқорида таъкид-
лаган ижтимоий қувонч руҳини доимий 
сақлаш ва уни янада шукуҳли, мазмун-
ли қилиш учун бўлаётган саъй-ҳаракат-
ларга ўзимизни ҳам бирдек дахлдор се-
зишимиз ғоят муҳим ва ҳаёт талабидир.

Дилшод УЛУҒМУРОДОВ,
“Янги Ўзбекистон” мухбири

11 февраль — Халқаро илм-фан 
соҳасидаги хотин-қизлар куни

Ушбу ҳужжат лойиҳаси Президенти-
мизнинг Олий Мажлис ва халқимизга 
йўллаган Мурожаатномасида акс этган 
асосий ғоя ва таклифлар, Тараққиёт 
 стратегиясида белгиланган устувор ва-
зифалар асосида ишлаб чиқилган.

Дастур лойиҳаси барқарор ривожла-
ниш мақсадларини ўз ичига олган 309 
банддан иборат бўлиб, унда экология, 
атроф-муҳит муҳофазаси ва табиий 
ресурслардан оқилона фойдаланиш, 
миллий манфаатлардан келиб чиққан 
ҳолда, умумбашарий муаммоларни ҳал 
этиш вазифаларига ҳам алоҳида стра-
тегик йўналиш сифатида эътибор қара-
тилган.

Мамлакатимизда қайта тикланувчи 
энергетика соҳасини кескин ривожлан-
тириш бўйича қабул қилинган қатор 

Яна бир жиҳати, иморат мустаҳ-
камлиги уни тиклашда фойдаланилади-
ган қурилиш ашёларига ҳам бевосита 
боғлиқ. Шу боис, мамлакатимизда ке-
йинги йилларда сифатли ва замонавий 
қурилишбоп маҳсулотлар ишлаб чиқа-
ришга алоҳида эътибор қаратилмоқда. 
Бунинг учун тадбиркор ва инвесторлар-
га қулай ишбилармонлик шароити яра-
тиб бериляпти. 

— Мана шундай имкониятлар ту-
файли ўтган йили мамлакатимизда 
30,7 триллион сўмлик маҳсулотлар 
ишлаб чиқарилди, — дейди “Ўзсаноат-
қурилишматериаллари” уюшмаси бош-
қарув раиси ўринбосари Бахтиёр Бобо-
қулов. — Шунинг 11,2 триллион сўмлик 
қисми бевосита уюшма таркибидаги 
корхоналарда тайёрланди. Асосий 
маҳсулот — цемент ишлаб чиқариш 
ҳажми 14,6 миллион тоннага етди, 35 
миллион квадрат метр қурилиш ойна-
си, 36 миллион метр квадрат керамик 
плитка, 69 миллион метр квадрат гип-
сокартон плиталари, 2,85 миллион куб 
метр газобетон блоклари ишлаб чиқа-
рилди.

Мамлакатимизнинг ушбу йўналиш-
даги экспорт географияси анъанавий 
бозорлар, яъни Қозоғистон, Россия Фе-
дерацияси, Тожикистон, Қирғизистон, 
Туркманистондан ташқари, Таиланд, 
Бельгия, Исроил, Испания, Франция, 
Хорватия, Беларусь, Ироқ, Бразилия 
каби давлатлар ҳисобига кенгайди. 

Шунингдек, ўтган йилда қиймати 71,2 
миллион долларлик 12 лойиҳа ишга ту-
ширилиб, бозорда 850 минг куб метр 
газобетон, 12 миллион квадрат метр 
гипсокартон, 20 минг тонна базальт ва 
чақиқ тоши, 2 минг тонна гипс ҳамда 
қуруқ аралашмалар, 20 минг куб метр 
темир бетон буюмлари, 1,2 минг тонна 
пенополистрол каби маҳсулотлар иш-

ЯНГИЧА ЁНДАШУВЛАР

ДАВЛАТ ДАСТУРИ ЛОЙИҲАСИ – МУҲОКАМАДА

БИНОЛАР МУСТА¥КАМЛИГИ

Бино ва иншоотларни қуриш жараёнида белгиланган меъёр 
ҳамда талабларга қатъий амал қилиш зарур. Шунда барпо 
этилган иншоотнинг хавфсизлиги таъминланади, турли табиий 
офатларга бардоши ошади. Яқинда Туркия ва бошқа бир қатор 
мамлакатларда рўй берган зилзила талафотлари бу борада янада 
масъулиятли ва эътиборли бўлиш лозимлигини кўрсатди.

лаб чиқарувчи янги қувватлар пайдо 
бўлди. Сирдарё вилоятида “Евраазия 
газобетон” МЧЖ томонидан жами қийма-
ти 19,5 миллион доллар ҳисобига йил-
лик қуввати 400 минг куб метр газобетон 
тай ёрлаш лойиҳаси, Тошкент вилоятида 
“Akfa Building Materials” МЧЖ томонидан 
ҳам 27,8 миллион доллар миқдоридаги 
инвестиция  ҳисобига йиллик қуввати 
450 минг куб метр газобетон блоклари 
ишлаб чиқариш йўлга қўйилгани ана шу 
саъй-ҳаракатлар натижасидир.

Шу ўринда, сўнгги пайтларда дунё 
қурилиш саноатида тобора оммалашиб 
бораётган газобетон маҳсулотига бир оз 
тўхталиб ўтсак. Мутахассислар  бугунги 

кунда газобетон тармоқда ўзига хос 
ўрин эгаллаб бораётганини таъкидлай-
ди. Боиси, газобетон — ғовак (тешик-
тешик) бетоннинг бир тури, замонавий 
қурилиш материали. Уни “сунъий тош”, 
деб ҳам аташади. Оддий бетондан 
фарқи шундаки, таркибида 1-3 милли-
метрли пуфаклар мавжуд бўлиб, улар 
туфайли бетон енгил ва етарли даража-
да мустаҳкам, иссиқ ва совуқдан яхши 
ҳимоялаш хусусиятига эга бўлади. Шу-
нингдек, уни ишлаб чиқаришда табиий 
газ 8 марта кам сарфланади, демак, 
энергиятежамкор. 

Энг асосийси, бунинг учун унумдор 
тупроқ ишлатилмайди. Бу табиатга за-
рар келтирилмайди, дегани. Қолаверса, 
бир куб метр пишган ғишт 1800-2000 
килограмм тош босса, шу ҳажмдаги га-
зобетоннинг оғирлиги атиги 700 кило-
граммни ташкил этади, холос. Кўриниб 
турибдики, иккисининг ўртасида фарқ 
катта.

— Айнан шу жиҳати ундан барпо 
этиладиган иншоотларнинг зилзи-
лабардошлигини оширади, — дейди 
Қурилиш вазирлиги ҳузуридаги Қури-
лишда техник меъёрлаш ва стандарт-
лаштириш илмий-тадқиқот институти 
директори ўринбосари Абдулқосим 
Абдухолиқов. — Иккинчидан, газобе-
тоннинг юзаси каттароқ бўлгани учун 

зилзила пайтида силжиш озроқ бўлади 
ва бинога камроқ зарар етади. 

Институтимиз томонидан ўтган йил-
дан буён ушбу йўналишда тадқиқотлар 
олиб бориляпти. Хусусан, Тошкент шаҳ-
ридаги Турин политехника универси-
тети базасида ташкил этилган махсус 
полигонда газобетонли деворлар бар-
дошлиги синовдан ўтказилди. Бу бора-
даги тажриба мунтазам олиб борилади. 
Илк тадқиқотимиз самара берди. Яъни 
маълум ўлчамда қурилган газобетон де-
вори 9+ кучланишдаги ер силкинишида 
ҳеч қандай талафот кўрмади.

Юқорида қайд этганимиздек, бугунги 
кунда бутун дунёда қурилиш жараёни-
да энергиятежамкор, инновацион ма-
териаллардан фойдаланишга алоҳида 
эътибор қаратилмоқда. Бу эса бино-ин-
шоотлар таннархининг арзон  бўлиши, 

қурилиш ишларини тез ва сифатли 
амалга оширишда муҳим омил бўляпти. 

Таҳлилларга кўра, ҳозир мамлака-
тимизда автоклав усулда газобетон 
блоклари ишлаб чиқарувчи 14 корхона 
мавжуд. Уларнинг йиллик қуввати 3,4 
миллион куб метрни ташкил этади. 2022-
2026 йилларда автоклав усулда газобе-
тон ишлаб чиқариш бўйича 1,2 триллион 
сўмлик 6 инвестиция лойиҳаси амалга 
оширилиши режалаштирилган. Янги 
саноат корхоналари Сирдарё, Навоий, 
Хоразм ва Андижон вилоятларида фой-
даланишга топширилади. 

Тошкент вилояти Оҳангарон шаҳ-
рида жойлашган “East Mining Invest” 
корхонаси раҳбари Ҳикматилла Раҳ-
матовнинг айтишича, бу ерда йилига 
500 минг куб метр газобетон ишлаб 
чиқарилади. Корхонада Германиянинг 

“Wehrhahn GmbH” компаниясининг 
сўнгги  русумдаги, энергиятежамкор 
ускуналари ўрнатилган. Ишлаб чиқа-
риш тўлиқ автоматлаштирилган бўлиб, 
маҳсулот тайёрлаш учун хорижий ва 
маҳаллий етук мутахассислар жалб 
этилган.

Эътиборлиси, республикамизда ав-
токлав усулда газобетон ишлаб чиқарув-
чи мазкур йирик корхона иккинчи бос-
қичда фаолиятини бошлаш арафасида. 
Корхона ишлаб чиқариш қувватларини 
янада ошириш мақсадида Германиядан 
сўнгги русумдаги, энергиятежамкор ав-
токлав печларини олиб келди. Ҳозирда 
ускуналарни ўрнатиш ишлари якунлан-
моқда. Ушбу лойиҳа амалга оширили-
ши натижасида кунлик ишлаб чиқариш 
ҳажми 1,5 минг куб метрга етказилади.

Харидорларнинг газобетонга бўл-
ган талабини қоплаш мақсадида 
“Arton” компанияси томонидан 2023-
2024 йилларда Андижон, Хоразм ва 
Навоий вилоятларида ҳам шундай 
инновацион корхоналар барпо этиш 
режалаштирилган.

Умуман, Президентимизнинг 2022 
йил 28 декабрдаги “Ўзбекистон Рес-
публикасининг 2023-2025 йилларга 
мўлжалланган инвестиция дастури-
ни амалга ошириш чора-тадбирлари 
тўғрисида”ги қарорига биноан, қури-
лиш саноатида умумий қиймати 717,8 
миллион долларлик 21 лойиҳа бўйича 
2023 йилда жами 193,9 миллион дол-
лар, шундан 97,6 миллион доллари 
тўғридан-тўғри хорижий инвестиция 
ва кредитлар ўзлаштирилиши белги-
ланган. Йил охиригача ушбу дастур 
доирасида 9 лойиҳа ишга туширилиб, 
860 та янги иш ўрни яратиш кўзда ту-
тилган. Жумладан, Тошкент шаҳрида-
ги “Orient Ceramic” МЧЖда йилига 9 
миллион квадрат метр керамик плит-
калар ишлаб чиқариш қуввати ярати-
лади. Навоий вилоятидаги “Petrawool” 
МЧЖда базальтдан минерал плиталар 
ишлаб чиқариш қиймати 6,2 миллион 
доллар бўлган лойиҳа рўёбга чиқарил-
са, Қибрай туманидаги “Nodir Kafellar” 
МЧЖда 17 миллион доллар ҳисобига 
йилига 3,5 миллион квадрат метр ке-
рамик плитка ва керамогранит ишлаб 
чиқариш йўлга қўйилади. 

Амалга оширилаётган лойиҳалар, 
қўлланилаётган янгича ёндашувлар ва 
уларнинг самараси юртимиз қурилиш 
саноатини замонга мос ривожланти-
ришга хизмат қилаётгани билан катта 
аҳамиятга эга.

БАР¯АРОР РИВОЖЛАНИШ МА¯САДЛАРИ 
БИЛАН Йª¡РИЛГАН ²УЖЖАТ

Тараққиёт стратегиясида 
белгилаб берилган  
“Инсон – жамият – давлат” 
ғояси демократик давлат 
ва адолатли жамият 
барпо этиш мақсадларига 
йўналтирилгани билан 
аҳамиятли. Президентимизнинг 
айни чоғда кенг жамоатчилик 
томонидан чуқур ўрганилиб, 
муҳокама қилинаётган 2022-
2026 йилларга мўлжалланган 
Янги Ўзбекистоннинг тараққиёт 
стратегиясини “Инсонга эътибор 
ва сифатли таълим йили”да 
амалга оширишга оид давлат 
дастури тўғрисидаги фармони лойиҳасида ҳам инсон қадрини 
юксалтириш ва эркин фуқаролик жамиятини янада ривожлантириш 
орқали халқпарвар давлат барпо этиш бўйича муҳим амалий 
ташаббуслар илгари сурилган. 

Ислом ХУШВАҚТОВ,
Олий Мажлис Қонунчилик палатаси депутати

фармон ва қарорлар тармоқда инқи-
лобий ўзгаришлар даврини бошлаб 
берди. Бугунги кунда Марказий Осиё 
давлатларида ўхшаши бўлмаган бир-
гина Нурота ва Нуробод қуёш станция-
ларининг ҳар бири йилига 260 миллион 
киловатт соат электр энергияси ишлаб 
чиқармоқда. Натижада 80 мингдан ор-
тиқ хонадоннинг эҳтиёжи қондириляпти. 
Шунингдек, йилига 78 миллион куб метр 
табиий газ тежалмоқда.

Давлат дастури лойиҳасида бюджет 
ташкилотларига қуёш панели ва иссиқ 
сув коллекторини ўрнатиш мажбурия-
ти ҳамда аҳоли хонадонларида қуёш 
панеллари ва коллекторлари ўрнатиш 
тавсия этилаётгани эътиборга молик. 

Ҳозир аҳоли пунктларининг сани-
тар-экологик ҳолатини яхшилаш мақса-

дида 2019-2028 йилларда Ўзбекистон 
Республикасида қаттиқ маиший чиқин-
дилар билан боғлиқ ишларни амалга 
ошириш стратегияси босқичма-босқич 
бажарилмоқда. Лойиҳада маиший чи-
қиндиларни йиғишни 100 фоизга, уни 
қайта ишлаш даражасини 21 фоиздан 
50 фоизга етказиш белгиланмоқда. 
Ушбу мақсадларга эришиш учун лойи-
ҳада мазкур йўналишда 2 тадбир, яъни 
чиқинди полигонлари таъсирини камай-
тириш ҳамда қайта ишлаш вазифалари 
белгиланяпти. Соҳанинг муҳим йўна-
лишлари, жумладан, давлат-хусусий 
шериклик механизмларини жорий этиш, 
қурилиш, тиббий ва биологик чиқинди-
ларни қайта ишлаш, хизматлар учун 
ҳосил бўлган катта миқдордаги дебитор 
қарздорликларни ундириш тадбирлари 
жойларда аҳолининг эътирозларини 
ҳал этишга хизмат қилади.

Ўтган йиллар давомида тўпланган 
тажриба ва бажарилган ишлар таҳли-
ли, аниқланган муаммо ва камчиликлар 
“Яшил макон” умуммиллий лойиҳаси-
ни янги босқичга кўтариш зарурлигини 
кўрсатмоқда. Дастур лойиҳасида бел-
гиланаётган “Яшил макон” умуммиллий 
лойиҳасини амалга оширишнинг сама-
рали механизмини ишлаб чиқиш, бунда 
ушбу тадбирларни ҳудудларнинг бош 
режасида инобатга олишни назарда ту-
тувчи нормаларни шаҳарсозлик кодек-
сига киритиш мақсадга мувофиқдир. 

Шунингдек, экологик ҳуқуқбузарликка 
нисбатан давлат, парламент ва жамоат-
чилик назорати институтини кучайтириш 
ҳамда жойларда тарғибот-ташвиқот иш-
ларини, экологик ҳуқуқбузарлик профи-
лактикаси самарадорлигини ошириш ти-
зимини жорий этиш масалаларини ҳам 
эътиборга олиш лозим. 

Яна бир муҳим жиҳат. Туман ва ша-
ҳарларда аҳолига оқова сув чиқариш 
хизматларини кўрсатиш даражаси паст-

лигича қолмоқда. Оқова сув тозалаш 
иншоотларини қуриш ва модернизация 
қилиш ишлари, айниқса, пойтахт ва йи-
рик шаҳарларда суст кечяпти. Қолавер-
са, кўплаб саноат корхоналари локал 
тозалаш иншоотларисиз фаолият кўр-
сатмоқда. Буларнинг барчаси ер усти ва 
ер ости сув захиралари ифлосланишига 
сабаб бўлаётир. 

Дастур лойиҳасида ушбу тадбир-
ларга маблағ ажратилишини назоратга 
олиш, ишлаб чиқарувчи саноат кор-
хоналарига локал оқова сув тозалаш 
иншоотларини қуришда иқтисодий ме-
ханизмларни жорий этишнинг ҳуқуқий 
асосларини ишлаб чиқиш бўйича вако-
латли давлат органларига вазифалар 
юклаш келгусида бу борада ҳам кенг 
жамоатчиликнинг бугунги талабларини 
амалга ошириш имконини беради.

Бугунги глобал ривожланиш ва иқлим 
ўзгаришларидан келиб чиққан ҳолда, 
лойиҳада сув ресурслари муҳофазаси-
га стратегик вазифа сифатида эътибор 
қаратилган бўлиб, унда ирригация ва 
мелиорация тадбирларини амалга оши-
риш ва сув тежайдиган технологиялар-
ни жорий қилиш ҳисобига обиҳаётдан 
фойдаланиш самарадорлигини оши-
риш вазифаси белгиланган. 

Аммо ҳозирги кунда жойларда сув 
тежамкор технологияларни жорий 
этишда, сув объектларидаги қум-ша-
ғал материалларидан фойдаланишда, 
уларнинг муҳофаза қилиш зоналарини 
белгилашда, шунингдек, ер усти ва ер 
ости сувларининг ҳосил бўлиш зонала-
рида қудуқ қазиш ишларида муаммо ва 
камчиликлар сақланиб қолмоқда. Бу эса 
сув ресурслари муҳофазасида, ичимлик 
сув захиралари сифатига салбий таъ-
сир кўрсатмоқда. Ушбу муаммоларни 
ижобий ҳал этишда, аввало, лойиҳада 
соҳанинг ҳуқуқий жиҳатларини тартибга 
солувчи асосларни такомиллаштириш, 

хусусан, “ақлли қишлоқ хўжалиги” тамо-
йили йўғрилган Сув кодексини ишлаб 
чиқиш, унга маъмурий ҳуқуқбузарликка 
муросасиз кураш тамойилини сингди-
риш мақсадларини ўз ичига олган вази-
фалар билан тўлдириш таклифи илгари 
сурилади.

Аҳолини ўйлантираётган яна бир 
экологик муаммони айтиш жоиз. Яъни 
йирик саноат иншоотларида атроф-
муҳитга меъёридан ортиқ ташлама-
лар чиқарилиши кузатилмоқда. Бундай 
корхоналар чанг-газ ушлаб қолувчи қу-
рилмалар ўрнатиш ва янгилари билан 
алмаштириши долзарб вазифа. Давлат 
дастури лойиҳасида мазкур йўналишда 
парламент ва жамоатчилик назоратини 
кучайтириш ҳамда соҳага иқтисодий 
рағбатлантириш механизмини жорий 
этиш мақсадида тегишли қонун ҳужжат-
ларига қўшимча ва ўзгартишлар кири-
тиш назарда тутилгани муаммоларни 
тизимли ҳал этиш имконини яратади.

Атроф-муҳит муҳофазасига ажрати-
лаётган давлат бюджети маблағлари 
самарадорлигини оширишда экологик 
маданият муҳим аҳамият касб этади. 
Лекин таълим соҳасининг барча босқич-
ларида узлуксиз экологик таълим тизи-
мини йўлга қўйиш ишлари етарли дара-
жада эмас. Бу фуқароларда, айниқса, 
ёшлар онгига экологик маданиятни 
шакллантиришда ва ривожлантиришда 

тўсиқ бўлмоқда. Лойиҳада кўзда тутил-
ган “Аҳолининг экологик маданиятини 
юксалтириш тўғрисида”ги қонун лойи-
ҳасини ишлаб чиқиш ва қабул қилиш 
муҳим аҳамият касб этади.

Давлат дастури лойиҳасида бел-
гиланган барча вазифалар БМТнинг 
Барқарор ривожланиш мақсадларини 
тўлиқ қамраб олади. Зеро, яқинда мам-
лакатимиз томонидан ушбу мақсад-
ларни изчил амалга ошириш бўйича 
кўрилаётган чора-тадбирлар тўғриси-
даги маълумот БМТ Бош Ассамблеяси 
77-сессиясининг расмий ҳужжати си-
фатида қабул қилинди ва тарқатилди. 
Унда Ўзбекистон БМТ Барқарор ри-
вожланиш мақсадларини ҳаётга татбиқ 
этиш бўйича амалий чора-тадбирлар 
кўришда давом этаётгани баён қилин-
ган.

Давлат дастури лойиҳаси бўйича 
кенг жамоатчилик томонидан бери-
лаётган таклиф ва мулоҳазалар инсон 
қадрини улуғлашдан иборат барқарор 
тараққиёт кафолати бўлган мазкур ҳуж-
жатнинг халқчил ва мукаммал бўли-
шига хизмат қилади. Демак, ҳар бири-
миз давлат дастури лойиҳасини янада 
такомиллаштириш бўйича таклиф ва 
тавсиялар бериш билан бирга, бу вази-
фаларнинг рўёбга чиқишида ҳам фаол 
ва ташаббускор бўлишимиз бугунги кун 
талабидир.

Харидорларнинг газобетонга 
бўлган талабини қоплаш 
мақсадида “Arton” компанияси 
томонидан 2023-2024 йилларда 
Андижон, Хоразм ва Навоий 
вилоятларида ҳам шундай 
инновацион корхоналар барпо 
этиш режалаштирилган.

НАФАҚАТ УНИ ТИКЛАШ, БАЛКИ 
МАҲСУЛОТЛАР СИФАТИГА ҲАМ БОҒЛИҚ

Жараён

Президентимиз Олий Мажлис ва Ўзбекистон 
халқига Мурожаатномасида олий таълимнинг 
қамрови ва сифатини ошириш бўйича кўплаб 
вазифаларни белгилаб берди. Энг муҳими, 2023 
йилга мамлакатимизда Инсонга эътибор ва си-
фатли таълим йили деб ном берилиши алоҳи-
да эътирофга молик иш бўлди. Бу аниқ мақсад 
билан буюк келажакка интилаётган мустақил 
Ўзбекистондаги давлат сиёсати асосида инсон 
қадри, ҳуқуқ ва манфаатлари муҳим ўрин тутга-
нидан далолатдир.

Мурожаатномада таълим сифатини оши-
риш — Янги Ўзбекистон тараққиётининг як-
каю ягона тўғри йўли эканлигига алоҳида 
эътибор қаратилди. Бу борада олий ўқув юрт-
лари ректорлари, профессор ва ўқитувчила-
ри таълим жараёнларида фаол бўлиши, янги, 
илғор усулларни жорий қилиши кераклиги 
таъкидланди. 

Замон талабига жавоб берувчи мутахассис-
ларни тайёрлаш ҳар бир олий таълим муасса-
сасининг бирламчи вазифаси ҳисобланади. Бу 
эса ўқув жараёнига замонавий ахборот-комму-
никацияларни, инновацион педагогик техно-
логияларни ва талабалар билимини адолатли 
ҳамда шаффоф баҳолаш мезонларини сама-
рали татбиқ этишни тақозо қилади. 

Бугун мамлакатимиз олий таълим муассаса-
ларида жорий қилинган кредит-модуль тизими 
талабалар билимини тўлиқ баҳолашда муҳим 
аҳамият касб этмоқда. Бинобарин, кредит-мо-
дуль тамойилида иккита асосий масалага аҳа-
мият берилади. Булар талабаларнинг мустақил 
ишлашини таъминлаш  ва улар билимини адо-
латли, шаффоф мезонлар асосида баҳолаш-
дир.

Кейинги йилларда университетимизда тала-
баларнинг фанларни мустақил ўзлаштириши 
учун етарлича шароитлар яратилди, услубий 
таъминот яхшиланди, ҳар бир фан бўйича мус-
тақил ишлар мажмуалари ишлаб чиқилди. Би-
роқ талабани ўз устида мустақил ишлашга ўр-
гатишда ушбу чора-тадбирлар етарли эмаслиги 
кўзга ташланиб қолмоқда. Шу боис, талабалар 
билимини баҳолаш мезонлари муайян фан бў-
йича мустақил ишни бажариш орқали эриши-
ладиган натижа эканини инобатга олган ҳолда 
ишлаб чиқишни тақозо қилади. Бунда ҳар бир 
талаба ўзлаштириши керак бўлган фанлардан 
мустақил таълим топшириқлари билан таъмин-
ланиши лозим. Муҳими, бу топшириқлар аниқ 
мезонлар — ўз вақтида, назарий ва амалий 
билимларга асосланган ҳолда бажарилганига 
қараб баҳоланиши лозим. 

Талабанинг мустақил ишлашидан асосий 
мақсад — унда ўқитувчининг раҳбарлиги ва на-
зорати остида муайян ўқув ишларини мустақил 
равишда бажариш учун билим, кўникмаларни 
шакллантириш ва ривожлантиришдир. Наза-
рий мавзуларни ўқув адабиётлари ёрдамида 
мустақил ўзлаштириш, берилган мавзулар бў-
йича ахборот, реферат, тақдимот тайёрлаш, 
билимларни амалиётда қўллаш, махсус ада-
биётлар бўйича фаннинг бўлим ёки мавзулари 
устида ишлаш талабада етарли малака шакл-
ланишига олиб келади.

Одатда кўпгина олий таълим муассасала-
рида мустақил таълим амалий машғулотларга 
тайёргарлик ҳамда мавзу бўйича реферат тай-
ёрлаш тарзида тақсимланади. Мустақил таъ-

Темурий маликалардан бири Гавҳаршодбе-
гим 1379 йилда ўз даврининг йирик амирлари-
дан Ғиёсиддин тархон хонадонида туғилган. У 
Амир Темурнинг ўғли Шоҳрух Мирзонинг зав-
жаси бўлган. Мирзо Улуғбекнинг онаси ўз дав-
ри билимдони ва маърифатпарвари эди. 2003 
йилда Кобулда очилган аёллар университетига 
Гавҳаршодбегим номи берилган. Қутлуғ Ни-
горхоним 1459 йилда Тошкент хони Юнусхон 
хонадонида таваллуд топган. Тарихий манба-
ларга кўра, Бобурнинг онаси ўқимишли ва оқи-
ла аёл бўлган. Бобурга ҳокимиятни бошқариш 
ишларида фаол кўмак берган, ҳарбий юриш-
ларида унга ҳамроҳлик қилган. Бу аёлларимиз 
сиёсий-ижтимоий фаоллигининг тарихий маъ-
лумотидан муайян жиҳат, холос.

Ўзбекистон Марказий Осиёда биринчилар-
дан бўлиб БМТнинг хотин-қизлар ҳуқуқларини 
тасдиқловчи ва уларни ҳимоя қилиш бўйича 
давлатларнинг ҳаракат режасини белгиловчи 
аёлларга нисбатан камситишнинг барча шакл-
ларига барҳам бериш тўғрисидаги конвенция-
сига қўшилди. Худди шу йўналиш “Тенглик, 
тараққиёт, тинчлик учун ҳаракат” шиори остида 
ўтказилган тўртинчи жаҳон аёллар конферен-
циясида асосий вазифалардан бири сифатида 
шакллантирилди. Хотин-қизлар ҳуқуқларини 
тушунишда халқаро ҳуқуқнинг умумэътироф 
этилган тамойиллари ва нормалари жамияти-
миз ҳуқуқий тизимининг ажралмас қисми экани 
муҳим аҳамиятга эга. 

Бугунги кунда жамиятда аёлнинг ўрни, унинг 
бунёдкорлик фаолиятига кўплаб мамлакатлар-
да алоҳида аҳамият берилади. Ўзбекистонда 
ҳам барча соҳаларда хотин-қизларнинг мав-
қеини мустаҳкамлаш борасида давлат аҳамия-
тига молик тарихий ишлар амалга оширилаёт-
ганини алоҳида таъкидлаш лозим.

Халқаро ҳуқуқий нормаларга таянган ҳолда, 
аёлларимизнинг жамиятдаги сиёсий фаолли-
гини ошириш масаласи давлат сиёсати дара-
жасига кўтарилди. Жумладан, аёлларнинг иж-
тимоий ва моддий аҳволини янада яхшилаш, 
уларнинг оила ва жамиятдаги ролини кучай-
тириш, ижтимоий ҳаётнинг барча соҳаларини 
ислоҳ қилишда, давлат ва жамият қурилиши-
да фаол иштирок этиши учун шарт-шароитлар 
яратилмоқда. Хотин-қизларнинг ҳуқуқ ва қону-
ний манфаатлари ҳимоя қилиняпти, уларнинг 
иқтисодий, ижтимоий ва сиёсий фаоллигини 
ошириш, соғлиғини сақлаш, касбга ўқитиш ва 
бандлигини таъминлаш масаласи давлат сиё-
сати даражасига кўтарилди. Айниқса, хотин-
қизларнинг илму маърифатли бўлиши учун 
шахсан Президентимиз олиб бораётган оқи-
лона сиёсат туфайли “Ўқийман, билим олиб, 
жамиятга ўз ҳиссамни қўшаман”, дея қатъий 
мақсадлар билан ҳаракат қилаётган қизлари-
миз сафи кенгайди. 

Президентимизнинг 2022 йил 7 мартдаги 
“Оила ва хотин-қизларни тизимли қўллаб-қув-
ватлашга доир ишларни янада жадаллашти-
риш чора-тадбирлари тўғрисида”ги фармони 
хотин-қизларнинг ҳуқуқлари ва қонуний ман-
фаатларини таъминлашни сифат жиҳатидан 
янги босқичга олиб чиқиб, уларнинг салоҳияти-
ни тўла намоён этиш, оилалардаги ижтимоий-
маънавий муҳитни соғломлаштиришга хизмат 
қилмоқда. Давлат олий таълим муассасалари 
магистратура босқичида ўқиётган хотин-қиз-
ларнинг контракт тўловларини қайтариш шар-
тисиз қоплаш мақсадида давлат бюджетидан 
ҳар йили камида 200 миллиард сўм маблағ 
молиялаштирилгани ҳам катта имконият ва қу-
лайликдир.

Хорижий олий таълим муассасаларининг 
бакалавриат таълим дастурлари бўйича — 50, 
магистратура таълим дастурлари бўйича — 10 
хотин-қизга ҳар йили “Эл-юрт умиди” жамғар-
маси орқали қўшимча грантлар ажратилаётга-
ни Ўзбекистоннинг хотин-қизлар фаоллигини 
оширишдаги самарали сиёсати ифодаси бўл-
са, ҳар йили 2000 дан зиёд ижтимоий эҳтиёж-
манд оила вакиллари, етим ёки ота-онасининг 
қарамоғидан маҳрум бўлган талаба хотин-қиз-
лар таълим контракти маҳаллий бюджетнинг 
қўшимча манбалари ҳисобидан қайтариш шар-
тисиз қоплаб берилиши миллат ғурури, эртаси 
учун яратилган мустаҳкам пойдевордир.

 Эътибор беринг, мутахассислиги бўйича 
камида 5 йил меҳнат стажига эга, лекин олий 
маълумотга эга бўлмаган 500 хотин-қизни ҳар 
йили давлат олий таълим муассасалари бака-
лавриат таълим йўналишларига умумий қабул 
параметрларидан ташқари алоҳида тест синов-
лари натижаларига мувофиқ тўлов-контракт 

ТАЪЛИМ

²А¯¯ОНИЙ ВА ШАФФОФ 
БА²ОЛАШ ТИЗИМИ

ТАЛАБАЛАРНИ ЎЗ УСТИДА МУСТАҚИЛ 
ИЗЛАНИШГА РАҒБАТЛАНТИРАДИ

Аҳаджон СОЛИЕВ,
Шароф Рашидов номидаги 
Самарқанд давлат 
университетининг ўқув ишлари 
бўйича проректори,
физика-математика фанлари 
доктори, профессор

Шароф Рашидов номидаги 
Самарқанд давлат университети 
нафақат мамлакатимиз, шунингдек, 
МДҲдаги энг нуфузли олий таълим 
муассасаларидан бири саналади. Айни 
пайтда мазкур олийгоҳда 30 минг 
нафарга яқин талаба таҳсил олиб, 
уларга 1000 нафарга яқин профессор-
ўқитувчи устозлик қиляпти. 

лимнинг мавзу ҳамда саволлари фаннинг бош-
ланиш даврида тақсимланиши, топширилиш 
муддатлари фанлар кесимида аниқ белгила-
ниши зарур. Чунки бир неча фанлардан муста-
қил таълим топшириғини олган талаба семестр 
охирида уларни сифатли топшириши имконсиз 
эканининг гувоҳи бўляпмиз. Кўп ҳолларда эса 
интернетдан олинган “тайёр” рефератлар ўқи-
тувчи қўлига келиб тушмоқда. Ва бу ҳолат тала-
бани адолатли баҳолаш мезонига тўсиқ бўлиши 
шубҳасиз.  Топшириқлар семестр охирида йи-
ғилиб, талабалар томонидан ўзлаштирилиши 
лозим бўлган билим сифатига таъсир кўрсат-
моқда. Шу сабабли билимни назорат қилиш ва 
баҳолаш мезонлари талабларидан келиб чиқ-
қан ҳолда, семестр давомида балл юкини тенг 
тақсимлаш керак. Бунинг учун фан хусусиятла-
ри инобатга олиниб, лозим топилса, ўқитувчига 
тизимга керакли ўзгартириш ва қўшимчаларни 
қўшиш имконини бериш зарур.

Амалий машғулотлар давомида муҳокама 
қилинган, тадқиқ этилган мустақил иш савол-
лари жавоби эссе, кейс ечими, лойиҳа ва ре-
фератлар тарзида бажарилиб, ўқитувчига топ-
ширилса, мақсадга мувофиқ бўлиши мумкин. 
Амалий машғулотларда мустақил ишларнинг 
муҳокама этилиши берилган топшириқларнинг 
бажарилиш жараёни, талабанинг бу вазифа 

юзасидан компетентлиги, салоҳиятини аниқ-
лаш имконини беради. Шу билан бирга, талаба 
ўзи учун керакли йўл-йўриқларни ўқитувчидан 
сўраб олиши мумкин. Муайян балл билан баҳо-
ланадиган оралиқ назоратларга тўхталадиган 
бўлсак, агар мисол ёки масала бўлса, маъқул 
синов воситасидир, лекин назарий саволларни 
бу йўл билан текшириш ҳам маънавий эскир-
ган, ҳам моддий жиҳатдан кўп меҳнат талаб 
қиладиган жараён саналади. Биз мустақил таъ-
лим оралиқ назорат сифатида баҳоланиб, унга 
умумий балнинг 20-30 фоизини ажратиш мақ-
садга мувофиқ бўлади, деб ўйлаймиз. 

Олий таълимда талабалар билимини самара-
ли баҳолашни доимий такомиллаштириб бориш 
долзарб вазифа ҳисобланади. Бунда таълим 
йўналишлари, фанлар хусусияти, мутахассис-
лик талабларини ҳисобга олиш айниқса муҳим. 
Мутахассислик хусусиятларига қараб, баъзи 
фанларни баҳолаш жараёнини соддалаштириш 
мумкин. Синов, мустақил иш, ёзма иш, тест си-
нови ва оғзаки имтиҳон каби баҳолаш турлари 
билан курсни якунлашни жорий қилиш талаба-
ларнинг мутахассислик фанларини чуқур, сама-
рали ўзлаштиришларига замин яратади. Якуний 
назоратни фан турига қараб, ёзма, оғзаки шакл-
да ва инсон омилидан холи ташкил этиш таълим 
сифатини оширади. 

Университетимизда талабалар билимини 
назорат қилиш тартиби, баҳолаш мезонла-
ри ишлаб чиқилган ва ўқув жараёнига жорий 
этилган. Мазкур низом  давлат таълим стан-
дартларига мувофиқ талабаларда тегишли 
билим, кўникма ва малака шаклланганлиги 
даражасини назорат ва таҳлил қилиб бориш, 
касбий компетенциясини шакллантириш, уни 
доимий равишда ошириш имконини беради. 
Шунингдек, янги билимларни мустақил эгал-
лай билиш, ўз устида ишлаш, эгаллаган би-
лимлари асосида мустақил фикр-мушоҳада 
юритиш ҳамда маълумотларни йиғиш, қайта 
ишлаш ва улардан фойдаланиш кўникмалари-
ни шакллантиради.  

Дунёнинг етакчи хорижий ОТМларида та-
лабалар бир семестрда 3-4 фандан имтиҳон 
топширади. Бу, ўз навбатида, талаба ушбу 
фанларни мустаҳкам ўрганиши ва ўзлаштири-
ши учун кенг имконият яратади. Мамлакатимиз 
ОТМларида эса бир семестрда якуний имтиҳон 
топшириладиган фанлар сони ўртача 7-9 тани 
ташкил этади. Шунингдек, аттестация учун аж-
ратилган муддатнинг қисқалиги (2018-2019, 
2019-2020 ўқув йилларида аттестация учун 
икки ҳафта муддат ажратилган) сабабли имти-
ҳонлар ҳар икки кун оралиғи билан ўтказилади. 
Табиийки, бу ҳолат бизнинг талабалардан икки 
карра кўп ўқиш ва изланиш талаб қилади. 

Эндиликда талабалардан ўқув режадаги 
фанларни шунчаки ўрганишни талаб қилиш 
эмас, балки ўқув режага “оз ва соз” фанларни 
киритиш ҳамда улар ёрдамида бўлғуси кадр-
ларни ўз соҳасининг билимли ва сифатли мута-
хассиси бўлиб етишишига эришишимиз лозим. 
Ҳақиқатан, адолатли баҳолаш тизими орқали 
талабанинг билими ва касбий компетенцияси-
ни аниқлаш — таълим сифатини кўрсатувчи 
ягона омилдир. Шунинг учун объектив баҳолаш 
тизимини яратиш ва уни мукаммаллаштириб 
бориш университетимизнинг асосий вазифала-
ри сирасига киради.

Кейинги йилларда рақобатбардош миллий 
кадрларнинг янги авлодини тайёрлаш мақсади-
да олий ўқув юртимизга хорижлик етакчи олим-
лар ва профессор-ўқитувчилар жалб қилиниб, 
талаба-ёшларга энг замонавий дастурлар асо-
сида таълим-тарбия бериш йўлга қўйилди. Ўз 
навбатида, профессор-ўқитувчиларимиз таж-
риба орттириш мақсадида Жанубий Корея, 
Франция, Англия, Исроил, АҚШ, Италия, Хи-
той, Япония ва бошқа мамлакатларда бўлди. 
Шунингдек, таълим сифатини оширишда ўқув 
адабиётлари билан етарли даражада таъмин-
лаш ва уларнинг янги авлодини яратиш муҳим 
аҳамиятга эга. Кейинги икки-уч йилда универ-
ситет профессор-ўқитувчилари томонидан 350 
номдаги ўқув қўлланма, дарслик, монография 
нашр этилди.

 Шу ўринда қайд этиш лозимки, таълим тизи-
ми коррупциядан холи бўлмаган, талабалари-
нинг билими адолатли, шаффоф, холис баҳо-
ланмайдиган мамлакат охир-оқибат таназзулга 
юз тутади. 

  Илгари ҳар қадамда учраб турадиган, ўқиш-
га киритиб қўядиган “шоввозлар”нинг бугун тур-
ли-туман найранглари ўтмай қолди. Афсуски, 
авваллари кафедрага 0,25 штат бирлигида 
ишга жойлашиб, йил бўйи абитуриент овлай-
диган “танкалар” кўпайиб кетган эди. Ҳамма 
нарсани пулга чаққанлари боис, улар ўртаҳол 
ўқитувчиларни, ҳатто профессорларни ҳам 
менсимас, данғиллама ҳовли-жой қуриб, йи-
лига 2-3 та янги автомобиль алмаштирар эди. 
Пора ва қинғирликнинг ҳар қандай кўриниши-
дан чўчимайдиган бундай кимсаларни кўриб, 
олий таълимнинг келажагидан қаттиқ изтироб 
чеккан ва умидсизликка тушган пайтларимиз 
ҳам бўлган.

Шукрки, кейинги йилларда, биринчи нав-
батда, жамият танасига чуқур илдиз отган кор-
рупцияни қуритишга бел боғланди. Муҳими, 
бу ўзгаришлар соҳанинг ҳақиқий жонкуярлари 
кўнглини кўтарди, таълимни коррупциядан то-
залаш даври келганининг ўзига хос нишонаси 
бўлди.

Давлатимиз раҳбари Олий Мажлис ва Ўз-
бекистон халқига  Мурожаатномасида ўқишга 
киришда коррупцияга барҳам берилганини, 
аммо олий таълим муассасалари ичидаги кор-
рупция ҳали ҳам сақланиб қолаётганини урғу-
лаб, унга қарши муттасил ва тизимли курашиш 
зарурлигини таъкидлади. Дарҳақиқат, кейинги 
йилларда ўқишга киришда ҳужжатни онлайн 
қабул қилишдан бошлаб, барча жараёнлар 
Давлат тест маркази томонидан шаффоф тарз-
да амалга оширилмоқда.  Абитуриентлар ва 
уларнинг ота-оналари эътирозига сабаб бўлган 
касбий (ижодий) имтиҳонлардаги ноҳақликлар 
бартараф этилиб, коррупцион ҳолатларнинг 
олди олинди. Университетимизда ректоримиз 
Рустам Холмуродов ташаббуси билан респуб-
ликада биринчилардан бўлиб, талабалар би-
лимини баҳолашнинг адолатли ва шаффоф, 
жумладан, муайян фан ўқитувчисининг якуний 
назоратда иштирок этмаслигини кўзда тутувчи 
тизими жорий этилди.

 Якуний назорат ва баҳолашни махсус таш-
кил этилган Талабалар билимини баҳолаш бў-
лими бошқарадиган, назорат саволларининг 
вариантлари ҳам шу ерда тузиладиган бўлди. 
Бу жараёндаги шаффофлик шу даражадаки, 
талабалар якуний имтиҳонни факультет ўқитув-
чиларининг иштирокисиз, талабалар билимини 
баҳолаш бўлими  ходимлари назорати ҳамда 
махсус камералар кузатуви остида топширади. 
Ёзма ишлар бошқа ОТМга юборилиб, бевосита 
уларнинг профессор-ўқитувчилари томонидан 
холис баҳоланади. Бу борада республикамиз-
нинг 10 дан ортиқ ОТМлари билан шартнома 
имзоланган. Саъй-ҳаракатлар қисқа фурсатда 
ўз самарасини бера бошлади. Ҳукуматимиз то-
монидан олий таълим муассасалари профес-
сор-ўқитувчиларига кўрсатилган ғамхўрлик, 
хусусан, иш ҳақининг сезиларли ошгани ҳам 
бунга ўз таъсирини ўтказди.

Айни пайтда университетимизда талабалар 
билимини назорат қилишнинг адолатли тизи-
мини такомиллаштириш ишлари давом этмоқ-
да. Профессор-ўқитувчиларимиз бундан кейин 
ҳам мамлакатимиз манфаатлари йўлида юқори 
малакали, юксак салоҳиятли мутахассисларни 
тайёрлаш ва меҳнат бозорини рақобатбардош 
сифатли кадрлар билан таъминлашга бор би-
лим, куч ва салоҳиятини сафарбар этаверади. 

Феруза МУҲИТДИНОВА,
юридик фанлар доктори, 
профессор

асосида ўқишга қабул қилиниши бу борадаги 
сиёсатимизнинг бош мақсадларидан бири са-
налади. Илмий ташкилотлар ёки олий таълим 
муассасалари докторантурасига хотин-қизлар 
учун ҳар йили камида 300 тадан мақсадли 
квота ажратилиши эса Учинчи Ренессанс учун 
ҳақиқий замин бўлмоқда. Хотин-қизларнинг 
ижтимоий-иқтисодий фаоллиги учун яратил-
ган имкониятлардан яна бири — 2022 йил 1 
июндан бошлаб давлат ва нодавлат таълим 
муассасаларида давлат буюртмаси асосида 
хотин-қизларни касбга ўқитишнинг янги тарти-
би жорий этилгани бўлди.

Бўлғуси оналаримизнинг билимли ва дун-
ёқараши кенг шахс сифатида тарбияланиши 
буюк тарихга эга бўлган халқ келажагини, 
эртасини белгилайди. Маълумки, БМТ Бош 
Ассамблeяси томонидан қабул қилинган “Та-
раққиёт мақсадларидаги фан, тeхника ва ин-
новациялар” тўғрисидаги рeзолюцияда 2015 
йилдан буён 11 фeвраль — Халқаро илм-фан 
соҳасидаги хотин-қизлар куни деб эълон қи-
линган. Бу кун, шунингдек, хотин-қизлар ил-
мий-техник ҳамжамиятларда ҳал қилувчи 
муҳим ўринга эгалиги ва уларни тақдирлаш, 
қўллаб-қувватлаш ҳамда рағбатлантириш ло-
зимлигини эслатиш ҳамдир.

Ёш олималар турли фан соҳаларида ўз ин-
теллектуал салоҳиятини намойиш этишида 
олий малакали илмий ва илмий-педагог кадр-
ларни мақсадли тайёрловчи таянч докторанту-
ра ва докторантура катта аҳамият касб этмоқ-
да. Бугунги кунда республикада мавжуд олий 
ўқув юртидан кейинги таълим институтлари 
илмий салоҳиятни юксалтириш, таълим сама-
радорлигини ошириш ҳамда илмий ва илмий 
педагогик кадрлар тайёрлашни янада такомил-
лаштиришга хизмат қилмоқда.

Бизнинг фикримизча, “Аёллар маданияти” 
тушунчасини ҳам илмий, ҳам амалий жиҳат-
дан кенг тарғиб этиш мақсадга мувофиқ. Чунки 
айнан шу тушунча ҳар бир аёлнинг тақдирини 
ўзгартиришда муҳим аҳамият касб этади. Би-
ринчидан, аёлларнинг ўзини ўзи англаши ва 
жамиятдаги ўрнини, даражасини белгилайди. 
Қолаверса, ижтимоий ҳуқуқини ошириш билан 
бирга, уй бекаси мақомининг тадбиркорлик, 
илм, маърифат онаси сифатида кўтарилишига 
хизмат қилади. Бундан ташқари, аёлларнинг 
ижтимоий ва сиёсий бирлашмаларга бўлган 
ҳуқуқини таъминлайди, сиёсий фаолиятда иш-
тирокини рағбатлантиради. 

Хулоса ўрнида айтиш жоизки, Вазирлар 
Маҳкамасининг 2022 йил 8 августдаги “Оқила 
аёллар” ҳаракати фаолиятини ташкил этиш 
чора-тадбирлари тўғрисида”ги қарорига кўра 
ташкил этилган янги ҳаракат хотин-қизлари-
мизни ҳар томонлама қўллаб-қувватламоқда. 
Аёллар, хусусан, ёш қизларда оилага ва Ватан-
га садоқат, фидойилик, ташаббускорлик туйғу-
ларини сингдириш, “одобли қиз”, “маърифатли 
она” қиёфасини шакллантиришга қаратилган 
чора-тадбирларни амалга оширмоқда. Унут-
маслик керакки, аёллар салоҳияти тўғри йўлга 
қўйилса, фақат жамият ривожланишига хизмат 
қилади.

Бугун аёлларимизга бўлган эътибор ва яра-
тилган ҳуқуқий асослар Ўзбекистон ўз олдига 
мақсад қилган Учинчи Ренессанс пойдеворини 
яратишда муҳим аҳамият касб этади. Боиси, 
Президент, Темурбеклар мактаблари, 10 минг-
дан ортиқ умумтаълим муассасаларида билим 
эгаллаётган фарзандларимиз ҳар томонлама 
етук бўлиб тарбияланишида маърифатли она-
ларимиз асосий ўрин тутади. Президентимиз 
таъкидлаганидек, маърифатли жамиятни маъ-
рифатли оналарсиз қуриб бўлмайди. Биз замо-
навий тараққиёт пойдеворини қуриш, жамиятда 
янги маънавий макон яратиш ҳақида гапирар 
эканмиз, бу ишларни оила, оналар маънавияти 
билан узвий амалга оширишимиз зарур.

Оилада фарзанд дунёга 
келаркан, унинг 
тарбиячиси, илк 
мураббийи сифатида 
онанинг ўрни муҳим. 

Аёлларнинг илмли, интеллектуал 
салоҳиятли, кенг дунёқарашга эга 
бўлиши мамлакат келажагини 
таъминловчи асосий мезонлар 
сирасига киради. Тараққиёт йўли 
маърифатда экан, аёл маърифати 
жамият бахти ва саодати, десак 
муболаға бўлмайди. 
Мамлакатимизда қадимдан 
аёлларнинг маърифатли 
бўлишига эътибор қаратилган. 

БУЮКЛИК БЕШИГИ

11 февраль — Халқаро илм-фан 
соҳасидаги хотин-қизлар куни

6 ЎЗБЕКИСТОН

Минг афсуски, мустамлакачилик йил-
ларида, яъни миллий қадриятларимиз, 
азиз-авлиёларимиз ва алломаларимиз-
нинг бой мероси, табаррук номларини 
халқимиз хотираси ва юрагидан бутун-
лай ўчиришга қаратилган сиёсат ҳукм 
сурган даврларда мазкур сиймоларнинг 
ҳаёти ва фаолиятини ўрганиш у ёқда 
турсин, ҳатто номларини тилга олиш 
ҳам тақиқлаб қўйилган эди. Бу буюк зот-
лар хусусида яратилган айрим илмий-
бадиий асарларда уларнинг сиймолари 
тарихий ҳақиқатга зид равишда бир ёқ-
лама ёритилган бўлиб, дунё тамаддуни-
га қўшган улкан хизматларига етарлича 
баҳо берилмаган.

Юртимизда туғилиб камолга етган 
буюк зотлар, олиму уламолар, сиёсатчи 
ва саркардалар ўзларининг илмий ва 
маънавий мероси билан ҳозирги кунда 
ҳам башариятга хизмат қилиб келаёт-
гани, шубҳасиз, улкан ғурур ва ифтихор 
бағишлайди. Янги Ўзбекистонни барпо 
этиш, дунёда ўзимизга муносиб ўрин-
ни эгаллашда биз эътиқод билан ўрга-
наётган буюк аждодларимизнинг беба-
ҳо мероси ҳамиша бошимизни баланд, 
қаддимизни тик қилади, ёшларимизнинг 
кучига куч, ғайратига ғайрат, ишончига 
ишонч қўшади. 

Заҳириддин Муҳаммад Бобур буюк 
шоир, қомусий олим, давлат арбоби 
ва моҳир саркарда сифатида бутун 
 дунёда маълум ва машҳур. Унинг бе-
қиёс илмий-ижодий мероси нафақат 
миллий маданиятимиз ва халқимиз 
адабий-эстетик тафаккурининг шакл-
ланишида, балки жаҳон адабиёти, илм-
фани ва давлатчилиги тарихида алоҳи-
да ўринга эга. 

Мустақиллик йилларида Заҳириддин 
Муҳаммад Бобурнинг ҳаёти ва фаолия-
тини ҳар томонлама чуқур ўрганиш, 
унинг асарларини юртимиз ва хорижий 
давлатларда тарғиб қилиш борасида 
кенг кўламли ишлар амалга оширил-
ди. Хусусан, шоир туғилган кун — 14 
февраль санаси ҳар йили мамлакати-
миз бўйлаб адабиёт ва илм-маърифат 
байрами сифатида нишонланмоқда. 
Бобуршунослик соҳасида кўплаб тад-
қиқотлар, республика ва халқаро миқ-
ёсдаги илмий анжуманлар мунтазам 
ўтказилмоқда.

Тошкент ва Андижон шаҳарларида 
Бобур Мирзонинг муаззам ҳайкали 
ўрнатилгани, Андижон шаҳрида Бо-
бур номидаги халқаро жамоат фон-
ди ва унинг тасарруфидаги “Бобур 
ва жаҳон маданияти” китоб музе-
йи фаолият кўрсатаётгани, “Бобур 
 энциклопедияси”, “Бобур куллиёти”, 
“Бабур. Бабуриды. Библиография” 
деб номланган салмоқли асарлар 
нашрдан чиқарилгани, “Бобур ва 
дунё” журналининг ташкил қилингани 
маданий ҳаётимизда катта воқеа си-
фатида эътироф этилди. 

Буюк тарихда ҳеч нарса изсиз кетмайди. У халқларнинг қонида, тарихий хотирасида 
сақланади ва амалий ишларида намоён бўлади. Шунинг учун ҳам у қудратлидир. 
Тарихий меросни асраб-авайлаш, ўрганиш ва авлодлардан-авлодларга қолдириш 
давлатимиз сиёсатининг энг муҳим устувор йўналишларидан биридир.

Шавкат МИРЗИЁЕВ,
Ўзбекистон Республикаси Президенти

ЗАҲИРИДДИН МУҲАММАД БОБУР ТАВАЛЛУДИНИНГ 540 ЙИЛЛИГИГА

Тарихнинг энг қалтис, мушкул пайтларида ақл-
идроки, азму иродаси билан ҳинд юртининг бошини 
қовуштирган, бирликни таъминлаб, миллат руҳини 
кўтарган ва уни улуғ ишларга бошлаган қаҳрамонлар 
орасида ўзбек халқининг асл фарзанди, жасурлигию 
фаҳм-фаросати, нозиктаъблиги билан ажралиб 
турган, жаҳон тарихида ўчмас из қолдирган бетакрор 
сиймолардан бири саркарда ва шоир Заҳириддин 
Муҳаммад Бобур алоҳида ўрин тутади. Президентимиз 
таъкидлаганидек, бу каби кўплаб даҳолар номи нафақат 
ислом, айни вақтда жаҳон цивилизацияси тарихида 
ҳақли равишда олтин ҳарфлар билан битилган.

Баҳодир МАТЛЮБОВ,
ИИВ Академияси 
бошлиғининг маслаҳатчиси, 
доцент

Жонажон Ватанимиз миллий ри-
вожланишнинг янги босқичи — Учин-
чи Ренессанс даврига қадам қўяётган, 
ҳаётимизнинг барча жабҳаларида туб 
ўзгаришлар юз бераётган бугунги кун-
да Бобур Мирзонинг бебаҳо меросини 
чуқур ўрганиш ва оммалаштириш янада 
муҳим аҳамият касб этмоқда. 

Илмий ва ижодий меросини мамла-
катимиз ва халқаро миқёсда янада чу-
қур ўрганиш ва тарғиб этиш мақсадида 
жорий йилнинг 25 январида Президен-
тимизнинг “Буюк шоир ва олим, машҳур 
давлат арбоби Заҳириддин Муҳаммад 
Бобур таваллудининг 540 йиллигини 
кенг нишонлаш тўғрисида”ги қарори қа-
бул қилинди. 

Қарор жамиятимиз, айниқса, ёшлар-
да Бобур шахси, ҳаёти ва фаолиятига 
қизиқишни тобора кучайтиришга, буюк 
аждодлари каби ҳаётни янгича англашни 
хоҳлаб, интилиб яшашларини, Ички иш-
лар, Давлат хавфсизлик хизмати, Миллий 
гвардия ва Мудофаа тузилмалари хиз-
матчиларига ўрнак бўладиган қаҳрамон-
ларимизни кенгроқ танитиш зарурлигини 
инобатга олгани билан қимматлидир.

Йўлбарс ким?

Давлатимиз раҳбарининг мазкур қа-
рорида давлат буюртмаси асосида За-
ҳириддин Муҳаммад Бобурнинг болалик 
даврига бағишлаб суратга олинаётган 
“Йўлбарснинг туғилиши” бадиий 
фильмини якунига етказиш чораларини 
кўриш вазифаси қўйилган. Хўш, Йўл-
барс ким?

Бобурнинг отаси — Умаршайх Мирзо 
Фарғона вилояти ҳокими, онаси — Қутлуғ 
Нигорхоним Тошкент хони Юнусхоннинг 
қизи эди. У отаси Юнусхоннинг хоҳиши 
билан Умаршайх Мирзога никоҳлаб бе-
рилганди. Бобурнинг онаси ўқимишли 
ва оқила аёл бўлиб, Бобурга ҳокимиятни 
бошқариш ишларида фаол кўмак берган, 
ҳарбий юришларида унга ҳамроҳлик қил-
ган. Умаршайх Мирзо оиласи  пойтахт 
Андижоннинг арки ичида яшар эди.

Бобур бир ёшга тўлай деб қолган 
пайтда бобоси Юнусхон ўзининг содиқ 
кишилари — амир ва беклар билан 
Фарғонага келади. Суюкли набираси 
Бобурнинг биринчи марта сочини ол-
дириш ва унга исм қўйиш маросимида 
қатнашди. Юнусхон чақалоқни қўлига 
олиб, боши узра баланд кўтариб: “Бу 
кичкина йўлбарс” деб эълон қилди. 
Шу билан бу исм чақалоққа муҳрланиб 
қолди. Юнусхон Хожа Аҳрор Валий 
ҳазратлари қўйиб берган Заҳириддин 
Муҳаммад исмини тўғри талаффуз 
қила олмас эди. “Йўлбарс” маъноси 
эса арабча “Бобур” сўзи орқали ифо-
даланади. 

Америкалик таниқли шарқшунос ва 
биографик асарлар муаллифи Ҳарольд 
Альберт Ламбнинг буюк шоҳ, шоир ва 
олим Заҳириддин Муҳаммад Бобурнинг 
саргузаштларга тўла ҳаёт йўли ҳақи-
даги “Бобур — Йўлбарс: буюк бобурий-
ларнинг биринчиси” асарида темурий 
шаҳзоданинг исми жисмига монанд таъ-
лим-тарбия олгани айтилади. 

“Подшоҳлик била ёлғизлик 
рост келмас”

Бобур ўн икки ёшидан бошлаб ўз 
саргузаштларини изчил қоғозга туши-
риб борган. Отаси Ахсида 39 ёшида 
фожиали ҳалок бўлгач, оиланинг кат-
та фарзанди, 12 ёшли Бобур 1494 йил 
июнда валиаҳд сифатида тахтга ўтир-
ди. “...Рамазон ойининг бешинчисида, 
саккиз юз тўқсон тўққизинчи йили Фар-
ғона вилоятига ўн икки ёшда подшоҳ 
бўлдим”, деб ёзади у.

Мовароуннаҳр XV аср охирида ўза-
ро низолашаётган темурий шаҳзодалар 
ёки мулкдор зодагонлар бошчилик қи-
либ турган, деярли мустақил бўлиб ол-
ган кўпдан-кўп вилоятларга парчаланиб 
кетган эди. Мовароуннаҳр тахти учун ку-
раш авжига чиққан, турли сиёсий фитна-
лар уюштирилмоқда эди. Бунинг устига 
Умаршайх Мирзога тобе бир неча бек 
ва ҳокимлар ёш ҳукмдорга бўйсуниш-
дан бош тортади. Уларнинг айримлари 
Бобурнинг укасини ёқласа, баъзилари 
мустақиллик даъвосини қилди, яна бош-
қа бирлари Бобурга рақиб, бошқалари 
амаки, тоғаларига қўшилиб, уни жисмо-
нан йўқотиш пайига тушади.

Бобур ҳукмронлигининг дастлабки 
2-3 йилида мавқеини мустаҳкамлаш, 
бек ва амалдорлар билан ўзаро муно-
сабатни яхшилаш, қўшинни тартибга 
келтириш, давлат ишларида интизом 
ўрнатиш каби муҳим чора-тадбирларни 
амалга оширди. Бобурнинг дастлабки 

сиёсий мақсади Амир Темур давлати-
нинг пойтахти, стратегик ва географик 
жиҳатдан муҳим бўлган Самарқандни 
эгаллаш ва Мовароуннаҳрда марказ-
лашган кучли давлатни сақлаш, мустаҳ-
камлаш ҳамда Амир Темур салтанатини 
қайта тиклашдан иборат эди. 

1495-1496 йилларда Бобур Самар-
қандга икки марта муваффақиятсиз 
юриш қилди. 1497 йил кузида у Самар-
қанд атрофидаги бир қанча жойларни 
ва 7 ойлик қамалдан сўнг Самарқандни 
эгаллади. Султон Маҳмуд Мирзонинг 
Бухорода ҳоким бўлган ўғли Бойсунғур 
(охирги пайтда Самарқандни эгаллаган 
эди) Қундузга қочди. Шаҳар қамал ту-
файли ниҳоятда оғир кунларни боши-
дан кечираётганди. Ҳатто экишга дон 
топиш ҳам мушкул эди. Бобур қўшинни 
таъминлашда катта қийинчиликларга 
дуч келди. Навкарларидан айримлари 
Андижон ва Ахси томон қочиб кетди. 

Бунинг устига Андижонда қолган айрим 
беклар Бобурдан юз ўгириб, унинг ука-
си Жаҳонгир Мирзо тарафига ўтди. Ан-
дижондан кўнгли нотинч бўлган ва иқти-
содий қийинчиликларга учраган, айни 
замонда оғир хасталикни бошидан ке-
чирган Бобур Самарқандни юз кун идо-
ра этгандан сўнг уни тарк этишга қарор 
қилди. Аммо Хўжандга етганда Анди-
жон ҳам қўлдан кетиб, мухолифлар их-
тиёрига ўтганини эшитади. Бобурнинг 
Тошкент ҳокими, тоғаси Маҳмудхон 
кўмагида Андижонни қайта эгаллашга 
уриниши натижа бермайди. Бу муваф-
фақиятсизлик Бобур қўшинига салбий 
таъсир этиб, кўпчилик бек, навкарлар 
(700-800 киши) уни тарк этди. 

Ўзига содиқ кишилар (200-300) билан 
қолган Бобур маълум муддат Хўжандда 
тургач, Тошкентга — Маҳмудхон ҳузу-
рига келиб, Андижонни қайтариб олиш 
режасини туза бошлади. Маълум муд-
дат ўтгач, Хўжандга қайтди, кўп ўтмай, 
Марғилонни қўлга киритади ҳамда Ан-
дижонни эгаллаш тадбирларини кўради. 
Ниҳоят, 2 йилдан сўнг (1498 йил июнь) 
уни қайта қўлга киритади.

Темурийларнинг тўхтовсиз жангла-
ри ва оғир солиқларидан толиққан халқ 
Бобурни қўлламади ва у Мовароун-
наҳрни тарк этишга (1504 йил июнь) 
мажбур бўлди. Бобур 200-300 навкари 
билан Ҳисор тоғлари орқали Афғонис-
тонга ўтди ва у ердаги ички низолардан 
фойдаланиб, Ғазни ва Кобулни эгал-
лади. Бобур Кобулни эгаллагач, мус-
тақил  давлат тузишга жадал киришди, 

 қўшинни тартибга келтирди, қаттиқ ички 
интизом ўрнатди. Кобулга, умуман Аф-
ғонистонга Бобур ўз юрти каби қаради, 
қурилиш, ободонлаштириш, касбу ҳунар 
ва бошқа бунёдкорлик ишларини бош-
лаб юборди. “Боғи Шаҳраро”, “Боғи Жа-
ҳонаро”, “Ўртабоғ”, “Боғи вафо” ва “Боғи 
Бобур” каби оромгоҳлар ташкил этди. 
Шаҳар ичидаги Боло Ҳисор қалъасини 
ўз қароргоҳига айлантириб, уни қайта 
таъмирлатди, янги иморатлар қурдир-
ди ва оиласи билан шу қалъада яшади. 
Унинг Ҳумоюн, Гулбаданбегим, Комрон 
ва Ҳиндол исмли фарзандлари шу ерда 
туғилади. 

Бобур Афғонистонда бир фотиҳ си-
фатида эмас, балки шу юрт, эл ободон-
лиги ва равнақи учун жон куйдирган 
тадбирли ҳукмдор сифатида қизғин 
фаолият кўрсатди, унинг манфаатлари 
йўлида одилона ва оқилона иш тутди. 
Афғонистондаги амалий фаолиятига 

кўра, Бобур бутун Хуросон ва Мова-
роуннаҳрда қудратли давлат бошлиғи 
ва музаффар саркарда сифатида кат-
та обрў орттира борди, минтақадаги 
сиёсий ҳаётда эътиборли ўринга кўта-
рилди. 

Шайбонийларнинг тобора кучайиб 
бораётган юришига қарши биргаликда 
чора кўриш масаласида Султон Ҳусайн 
Бойқаро барча темурий ҳукмдорлар қа-
торида Бобурни ҳам маслаҳат йиғинига 
махсус таклиф этиши ана шундай юксак 
нуфузни кўрсатувчи далилдир. Бобур шу 
таклиф бўйича Ҳиротга отланди. Ҳусайн 
Бойқаронинг тўсатдан вафот этишига қа-
рамай, у Ҳиротга борди ва темурий ҳукм-
дорлар билан учрашиб, музокаралар 
ўтказди. Темурий ҳукмдорларнинг бир-
лашиб, Шайбонийхон қўшинларига тўсиқ 
қўйиш режалари амалга ошмади ва тез 
орада бирин-кетин мағлубиятга учраб, 
салтанатни батамом қўлдан чиқарди.

1507 йил бошларида Бобур Ҳиндис-
тонга юриш бошлади. Аммо бу уриниши 
муваффақиятсиз тугаб, яна пойтахт Ко-
булга қайтади.

Бобур Мовароуннаҳр ва Хуросондаги 
сиёсий вазият ва уруш ҳаракатларини 
кузатиб борди, ўз қўшинини доимо шай 
тутди. Шоҳ Исмоил билан ҳарбий-сиё-
сий иттифоқ тузиб, 1511 йилнинг баҳо-
рида Ҳисорни, ёзида Бухорони, октябрь 
бошида эса Самарқандни қўлга киритга-
ни тарихдан маълум.

1512 йилги Ғиждувон 
жангида яна 
шайбонийлардан 
енгилиб, Кобулга 
қайтишга мажбур бўлган 
Бобур Мовароуннаҳрни 
эгаллаш илинжидан 
узил-кесил умидини узди 
ва бутун эътиборини 
Ҳиндистонга қаратди. 
1519 йилдан бошлаб 5-6 
йил давомида бир неча 
юришлар уюштирди. 
1526 йилда Панипатда 
асосий рақиби султон 
Иброҳим Лўдийнинг 
юз минг кишилик 
қўшинини 12 минглик 
аскари билан тор-мор 
қилди ҳамда Деҳлини 
эгаллади.

Орадан кўп ўтмай, иккинчи йирик 
ҳинд саркардаси Рано Санго устидан 
ҳам зафар қозониб, Шимолий Ҳиндис-
тоннинг Бенгалиягача бўлган қисмини 
ўзига бўйсундирди. Аграни ўзига пой-
тахт сифатида танлаган Бобур катта 
қурилиш ва ободончилик ишларини 
бошлаб юборди. Шу тариқа Бобур Ҳин-
дистонда уч ярим асрга яқин ҳукм сур-
ган қудратли бобурийлар сулоласига 
асос солди. Ҳиндистонда ҳам худди 
Афғонистонда бўлганидек, кўплаб хайр-
ли ишларни амалга оширди, мамлакат 
тараққиётига жиддий таъсир кўрсатди. 
Тарқоқлик ва парокандаликка, ўзаро 
ички низо, қирғинларга барҳам бериб, 
вилоятларни бирлаштирди, марказлаш-
ган давлатни мустаҳкамлаш ва юртни 
ободонлаштиришга, илму ҳунар ҳамда 
деҳқончиликни ривожлантиришга катта 
эътибор қаратди. Қурилиш ишларига 
бошчилик қилди.

Ўн бир-ўн икки ёшидан бошлаб умри 
шиддатли жангу жадал, машаққату сар-
сонлик ичида кечган, муродига етолмай 
она юртдан қувғин бўлган Бобур Мирзо 
кейинчалик улуғвор салтанат тузишга 
эришган бўлса-да, кўнгли ғариб бўлиб 
қолаверди. Унинг масъум кўнгли ҳало-
ват истар, салтанат эса ҳаловат бермас 
эди. Унинг назарида “Подшоҳлик била 
ёлғизлик рост келмас”. Шу сабабдан 
ҳам ўзини подшоҳликдан қутқаришни 
тилаган Бобур умрининг охирини ижодга 
бағишлашни орзу қиларди. 

Бобур ҳар доим олиму фозиллар 
даврасида бўлди, хусусан, ижод аҳ-
лига, касбу-ҳунар соҳибларига са-
мимий эҳтиром кўргазиб, ҳомийлик 
қилди, уларни моддий ва маънавий 
рағбатлантириб турди. Ижод ва санъ-
ат аҳлига бундай меҳрли муносабат 
асло бежиз бўлмаган. Бобур табиа-
тан ижодкор эди. Йигитлик йиллари-
дан бошлаб то умрининг охиригача 
самарали ижодий иш билан шуғул-
ланди, ҳар қандай шароит ва вазият-
ларда ҳам ижоддан тўхтамади, нати-
жада ҳар жиҳатдан муҳим бой илмий 
ва адабий мерос қолдирди. Аммо 
она Ватан орзуси Бобур Мирзони энг 
сўнгги кунгача тарк этмади. Умрининг 
шомида қайғули ва маҳзун сатрларни 
битди:

Толеъ йўқи жонимға балолиғ бўлди,
Ҳар ишники айладим, хатолиғ бўлди.
Ўз ерни қўюб, Ҳинд сори юзландим,
Ё Раб, нетайин, не юз қаролиғ бўлди.

Бир неча муддат олдин подшоликни 
Ҳумоюнга топширган Бобур 47 ёшида 
(1530 йил 26 декабрда) ўзи асос солган 
салтанат пойтахти Аграда вафот этди 
ва ўша ерда дафн этилди, кейинчалик 
васиятига мувофиқ, хоки Кобулга келти-
рилиб, ўзи бунёд эттирган “Боғи Бобур”-
га қўйилди.

Даъваткор ҳужжат

Президентимизнинг Заҳириддин Му-
ҳаммад Бобур таваллудининг 540 йил-
лигини кенг нишонлаш тўғрисидаги қа-
рори бугунги кунда, Янги Ўзбекистонда 
янги Уйғониш даврининг тамал тоши қў-
йилаётган бир даврда халқимизда мил-
лий ғурур, миллий ифтихор туйғуларини 
уйғотадиган, кучайтирадиган, миллий 
бирлик, ҳамжиҳатликни таъминлашга 
қаратилгани билан ўта аҳамиятлидир.

Чунки маънавий-руҳий бирлик, ҳам-
жиҳатлик бўлмаса, олдимизга қўйилган 
вазифаларни кўнгилдагидек уддалаш 
мушкул. Заҳириддин Муҳаммад Бобур-
нинг қандай миллий замин ва тарихий 
шароитда ўсиб-улғайгани, қай тариқа 
шундай юксак чўққиларга кўтарилгани, 
зафарли юришлари ҳақида, уларнинг 
нафақат давлат арбоби ва енгилмас сар-
карда, айни вақтда инсон сифатидаги 
фазилатлари, ички дунёси ва кечинмала-
ри ҳақида Шарқ давлатлари билан бирга, 
АҚШ, Буюк Британия, Франция, Испания, 
Германия, Россия каби мамлакатларда 
ҳам бундан неча юз йиллар аввал ва ҳо-
зирги кунда кўпдан-кўп илмий ва бадиий 
асарлар яратилаётганига гувоҳ бўласиз.

Мустақиллик шарофати билан За-
ҳириддин Муҳаммад Бобур ўз юрти, ўз 
халқи бағрига қайтди. Бугунги кунда дав-
латимиз раҳбари раҳнамолигида неча 
замонлардан буён халқимизга, динимиз-
га хизмат қилиб келаётган, нафақат юр-
тимиз, балки мусулмон дунёсида шуҳрат 
қозонган қанчадан-қанча уламоларни ка-
молга етказган муқаддас даргоҳлар тик-
ланиб, ободонлаштирилмоқда. 

Ёшларнинг ўзга тилни, ўзганинг 
тарихини билиши, ўзга маданиятдан 
бохабар бўлиши — фазилат, лекин бу 
ўз тили, тарихи, маданияти ва санъ-
атига бефарқлик эмас. Шу боис, бу-
гунги таҳликали ва мураккаб замонда 
ёшларимизда миллий ғурур туйғусини 
уйғотадиган, кучайтирадиган, улуғ аж-
додларимизнинг кимлигини англата-
диган, уларни ватанпарварлик руҳида 
тарбиялайдиган тарихий тадқиқотлар-
га, бадиий ва бошқа санъат асарларига 
эҳтиёж катта.

Президентимизнинг мазкур қарори-
да айнан ана шу эҳтиёжлар инобатга 
олиниб, бир қатор вазифалар қўйил-
ди. Уларни амалга ошириш ёшлари-
мизда Бобур каби буюк аждодлари-
миз билан ғурурланиш, унга муносиб 
ворис бўлишга интилиш, Ватанга са-
доқат каби фазилатларни камол топ-
тириши шубҳасиз.

САДОҚАТ ВА

